
1 Corintios

Yu Pablo nchcui’ cha'yu 'in jun Corinto

1 Nan' yu Pablo, si'ya cha' cuiya' 'in Ndiose
ngua'an tfian fii "Man tsa ycuin' cha' tsuhue 'in
Jesucristo. Tsatlyu lo'o yu ta'a na SOstenes ca'an
tflan hua sca quityi re 'in um, 2 'un jun ta'a na
nu ndi'in cunta 'in Ndiose quichen Corinto, 'un
nu cua' mdo'o hui 'in Cristo Jesus si'yana ca um
sca nu luhui 'in fi tsatlyu lo'o nchgaa la fia'an
jun nu ndi'in scasca se'en n'ni tnu 'in Ni X'nan
na Jesucristo, fii nu tsatlyu lca X'nan na lo'o jun.
3Stina Ndioselo'o Ni X'nan na Jesucristo taa fii cha'
tsu'’hue chu'hui ni' cusya 'in um, lo' cu'ni fii cha'
tyi'in tsu'hue um.

Yu Pablo mdyaa yu xu'hue 'in Ndiose

4Ndyaan xu'hue 'in Ndiose nchgaa xaa si'ya cha'
'In um, si'ya cha' tsu'hue nu cua' mdaa fii 'in um
si'ya Cristo Jesus, > 1o’ si'ya fii mtsa'an yu'hui um
lo'o nchgaa loo cha’, cui' cha' nu nchcui' um lo'o
cha' tiyaa nunda'an lo'o um, 6 tsafia'an nguiaa cha'
tsu'hue 'in Cristo nu cua' nguinu scua tla ni' cusya
'in um, 7 can' cha' fii sca loo cha' cuiya' nu ndaa
Ndiose 'in sfie' fii, a ndiya lyijyi na 'in um, tsalja
nta um 'in Ni X'nan na Jesucristo tsaan nu quiaan
fii xiya'. 8 Ndiose cu'ni fii cha' ca fii cha' 'in um
tsaya' tsatii cha' nu nchca loo chendyu re, fia'an ca
si'yvana luhui tloo um tsaan nu cu'ni Ni X'nan na
Jesucristo xfian bsya 'in nten. 2 Ni ndi'in cha' 'in

Ndiose, fii nu msi'ya 'in um si'yana ca sca cha' ti
'inum lo'o Ni X'nan na Jesucristo nu lca Stie' fii.

Cristo a mdo'o fii tucua snan ta

10 Jfian sca cha' tsu'hue 'in um, 'un jun ta'a na,
lo'o cha' cuiya' 'in Ni X'nan na Jesucristo, si'yana
sca loo ti cha' chcui' um nchgaa um, a nchca cha’'
su'hue ti'in ta'a um, cui' ca nu tyi'in um sca cha' ti
'In um, cui' cuafa'an lo'o cha' tiyaa 'in um, lo' sca
looticha'chuhuitiquee um. 11'Unjunta'ana, cua'
ynan cha' fia'an ndi'in um, si'yana tucua snan nten
'in yu Cloé ndaa ne'suun si'yana a ndi'in 'a um sca
cha' ti 'in um. 12 Si'yana cunda scaa um nchcui'
um: Nan' ngui'an tso' 'in yu Pablo. Xca nu nchcui':
Nan'ngui'an tso' 'in yu Apolo. Nan' ngui'an tso' 'in
yu Tyo. A cunta xca nu nchcui': Nan' ngui'an tso'
'in Cristo. 13Xacan' jan fii: ¢Ta lo'o Cristo mdo'o fii
tucua snan ta? ¢Ta yu Pablo ngua'an yu loo cusi
thian loo um? ¢Uta na mducua tya um lo'o cha'
cuiya' 'in Pablo? 14 Nan' ndyaan xu'hue 'in Ndiose
si'yana fii sca um lo' a mducua tyan 'in um, tsaloo
ti 'in yu Crispo lo'o yu Gayo, 15 si'yana a nchca
tin' caja nu chcui' si'vana mducua tya lo'o cha'
cuiya' 'fian. 16 A cunta mducua tyan 'in yu Estéfanas
lo'o nchgaa nu ndi'in na'an 'in yu, una nchgaa la
tucui a ntsu'hui tin' cha' lo'o can' mducua tyan
'in. 17 Cristo a ngua'an tfian fii 'fian si'yana tucua
tyan 'innten, cui' canusi'yana chcuin' cha' tsu'hue
'In fii, una si'i lo'o cha' tiyaa 'in nten chendyu, 1o’
tsato'o quinu ca'an chon' cha' nu ngujui Cristo loo
Ccusi.

Cristo lca fii cha' cuiya’ 'in Ndiose

18 Cha' nu nchcui' na si'yana Cristo ngujui fii loo
cusi, cha' tinto lca na 'in nten nu nda'an ngunan’,
una cunta 'in nare' nu nducua tloo tyi'o laa, lca na
cha' cuiya' nu tlyu 'in Ndiose. 19 Si'yana nchcui’
quityi 'in Ndiose: —Si'yu con' cha' tiyaa 'in nten
nu tiyaa la, 1o’ xcuan tloon cha' tiyaa 'in nten nu
ndyi'ya la cunta—. 20 Xacan' jan fii, ¢la ncua nu
tiyaa la? ¢La ncua nu ndlo'o cha' 'in lee, uta nu
tsu'hue 'a nchcui' cha' nu nchcea loo chendyu re?
¢Ta si'l cha' tiyaa 'In nten chendyu m'ni Ndiose
si'yvana lca na cha' tinto? 21 Ndiose lo'o cha' tiyaa
'in fii, a mdaa fii cha' cuiya' chu'hui lyoo ne' 'in fii
lo'o cha' tiyaa nu 'in ne', cui' ca nu ncua Ica tiquee
fii culo laa fii 'in nten loo nu tsa qui'an ti' ne' cha'
'in fii nu nda'an ycui' na, siya' Ica na cha' tinto 'in
xca tucui. 22Si'yana ne'judio njfian ne' chacui' cha'
nu tnu, lo' ne' griego nda'an nan ne' cha' tiyaa 'in
nten chendyu, 23una nare' nda'an ycui' na cha' 'in
Cristo fia'an ngujui fii loo cusi, lo' cha' fii si'yana
ne' judio nxcuan tloo ne' cha' re, 10' tso' nu 'in ne'
gentil lca na cha' tinto, 24 una tsalca nu cua' msi'ya
Ndiose 'in, siya' Ica ne' judio uta gentil, Cristo Ica
fii cha' cuiya' lo'o cha' tiyaa 'in Ndiose. 25 Siya'
nxque' ti' nten si'yana cha' tiyaa 'in Ndiose Ica na
cha' tinto, una cuaan la nscua cha' can' que fia'an
cha'tiyaa 'in ne', cui' cuafia'an sca cha' nuna'an ti'
'in Ndiose, una tla la ndi'in cha' can' que fa'an cha'
'in nten chendyu. 26 'Un jun ta'a na, xili um cunta
Na'an nten nu msi'ya Ndiose 'in, si'yana si'i nchgaa
umlcaumnten num'nicha'an, fiialcaum nten nu
ntsu'huicha' cuiya''in uta mdo'o umloo ta nten nu
ndon loo, 27 cui' ca nu Ndiose ngulohui fii sca cha'
nu fan ti' nten Ica na cha' tinto, si'yana taa can'

cha'jyi'o 'in nu tiyaa la, cui' cuafia'an ngulohui fii
sca cha' nu jo'o la fia'an, si'yana taa can' cha' jyi'o
'in nu tla la ndi'in cha' 'in, 28 a cunta ngulohui fii
sca cha' nu a ntsu'hui lyoo, cui' cha' nu nxcuan
tloo ne', cha' nu a sca cunta ntsu'hui, si'yana si'yu
co' fii cha' nu nchca loo chendyu re, 29 fia'an ca
si'yvana a caja nu cu'ni siye' 'in tloo Ndiose. 30Si'ya
fii jui chendyu 'inumlo'o Cristo Jesus, fiinulca cha'
tiyaa 'in Ndiose, fii nu mxnu luhui 'in na, ngulohui
Ni 'In na sca cunta, lo' msi'i fii 'in na lo'o tne i,
311ia'an ca si'yana tsato'o cha' nu nchcui' quityi 'in
Ndiose: —Cha' ntsu'hui nu nchca ti' taa loo ticuit,
'in Ni X'nan na taa can' loo—.

2

Nchcui'yu Pablo cha''in Cristo nungujuiloo cusi
I'Unjunta'ana, xaycuin' cha' tsuhue 'in Ndiose
lo'o um, a ycuin' cha' nu tucui uta lo'o cha' tiyaa
nu cuaan lati, 2 cui' ca nu mdi'in tyaan "fian si'yana
scaloo ti cha' 'in Jesucristo chcuin'lo'o um, si'yana
ngujui fiiloo cusi. 3 Lyee 'a msu'huan cha' nduhue
ti' tiqueen xamdi'inlo'o um, nda'an ytsen nu hasta
mchcuan. 4Ni a jui qui'an la cha' nu chcuin' lo'o
um ta si'yana cuhue ti' um, cui' ca nu lo'o cha'
cuiya' 'in Espiritu ncua chcan'loo cha' can', 5 se'en
nu a chcua suun cha' nu tsa qui'an ti'um chon' cha'
tiyaa 'in nten chendyu, cui' canuloo cha' cuiya' 'in
Ndiose.

Cha' nu ngulyo scua la Espiritu
6Unanchcui' hua sca cha'tiyaanu cuaanlatilo'o
tsalca jun nu tla ndon tucueen 'in Ndiose, lo" a Ica
na cha' tiyaa 'in nten chendyu, uta cha' tiyaa 'in yu

nu ndlo tfian, nu ntsu'hui cha' jlyo tiyaa xaa, 7 cui’'
ca nu nchcui' hua cha' tiyaa nu ntsu'hui cutsi' 'in
Ndiose, cha' tiyaa nu ntsu'hui nchcun 'in fii, cha'
nu mdi'in tyaa Ndiose xa ti' lyijyi tsaa’ chendyu
si'yana qui'ni ca'an cha' can' 'in na. 8 Ni sca yu
nu ndlo tiian loo chendyu re a ngu'ya yu cunta
cha' re, cha' cua na ngu'ya yu cunta 'in na, lo' a
jyi'in ca'an yu 'in Ni X'nan na loo cusi, fii nu mdo'o
loo xaa 'in Ndiose. 9 Una ndefia'an nchcui' quityi

in Ndiose: —Cha re lca na sca, cha' nu a nchca
ha'an tloo ne', fii a nchca quine 'in ne', fii a nchca

tucui quifan ti' cha' re, 10’ Ndiose taa fii 'in na 'in
tsalca nu lyee lca tiquee lo'o fii—. 10 Una Ndiose
cua' ngulyo scua la fii cha' re lo'o na si'ya Espiritu
'in fii, si'vana Espiritu ndiya nan qui'i nchgaa loo
cha', hasta lo'o cha' tiyaa nu qui'fii lati 'in Ndiose
ndlyo scua la fii. 11 Xacan' jan fii, sta tca chu'hui
lyoo na cha' nu ntsu'hui ni' cusya 'in xca tucui?
¢Ta si'l ticuii' can' jlyo ti' cha' nu ntsu'hui tiquee?
Cui' cuafia'an Ndiose, scati Espiritu 'In fii jlyo ti'
cha' nu ntsu'hui tiquee fii. 12 Nare' a ncuan xu'hue
na espiritu nu mdo'o loo chendyu re, cui' ca nu
ncuan xu'hue na Espiritu nu mdo'o tso' 'in Ndiose,
si'yana ca cuiya' ti' na cha' tsu'hue nu cua' mdaa
fii 'in na, 13 cui' cha' re nchcui' na cua' iiii, una si'i
lo'o cha' tiyaa nu ndlo'o nten chendyu, cui' ca nu
Ica na cha' nu ndlo'o Espiritu 'in na, lo' cuafia'an

nchcua ta'a cha' nu nchcui' na 1o'o cha' nu fii 'in
Ndiose. 14 Una sca nten nu a ndiya qui'an ti' 'in
Ndiose a nducuan xu'hue ne' cha' tsu’hue nu ndaa
Espiritu 'in fii, si'yana Ica na cha' tinto 'in ne’, fii a
nchca qui'ya ne' cunta cha' can', si'yana tsaloo ti
si'ya Espiritu nchca cuiya' ti' na cha' can'. 15 Una

sca nten nu ndiya qui'an ti' 'in Ndiose nchca n'ni
cuiya' ne' nchgaa loo cha’, una a lo'o can' ntsu'hui
nu cu'ni cuiya' cha' 'in, 16 —si'yana, ¢ti nu ngu'ya
cunta cha' tiyaa 'in Ni X'nan na? ¢Ti nu cua' mda
cueen 'in fii—? Una nare' cua' nda'an lo'o na cha'
tiyaa 'in Cristo.

3

Tsatlyu ngui'ni na tfian 'in Ndiose
1 Can' cha' 'un jun ta'a na, a jui fia'an chcuin'
lo'o um tsafia'an nchcui' na lo'o sca nu tla ndon
tucueen 'in Ndiose, cui' ca nu tsafia'an nchcui' na
lo'o sca nu ti' cune' cha' tiyaa 'in lo'o tso' 'in Cristo,

tsafia'an nchcea ti' sca nu suhue ti. 2 Mxico'on 'in
um lo'o chacui' styi', 10’ a mdaan na nu tla 'in

um, si'vana a ncua qui'ya um cunta cha' re, cui'
cuafia'an hasta cua' fiii, 3 si'yana ti' nducui ncha'an
um cha' nunchcaloo chendyure, ti' ndi'in lo'o um
cha' jiian ti', cha' cusuun, cha' nu nxisuun ta'a ne’',
lo'o cha' nu nsu'hue ta'a ne'. ¢Ta si'i cha' tiyaa 'in
nten chendyu nda'an lo'o um? 4 Si'yana ntsu'hui
nu nchcui: Nan' ngui'an tso' 'in yu Pablo, xca nu
nchcui: Nan' ngui'an tso' 'in Apolo. ¢Ta Xtyi ti'
cune' 'a cha' tiyaa 'in um? 5 ;Tucui ta Ica yu Pablo,
lo' tucui Ica Apolo? ¢Ta si'i nguso 'in Ndiose lca
hua nu ycui' cha' nu ya qui'an ti' um, cua' fia'aan
tfian nu mdaa Ni X'nan na 'in hua cunda scaa hua?
6 Nan' ytan cha' re, 1o' yu Apolo msu'hua yu tyi'a
'In na, una Ndiose m'ni fii cha' ylo na. 7 Can' cha'
a tucui lca nu ntya jyaan uta nu ncha' 'in na, cui’'
ca nu scati Ndiose, fii nu n'ni cha' ndlyo na Ica fii
nu ndon loo. 8 Si'yana scafia'an ti ndi'in cha' 'in
nu ntya 'in nalo'o nu ncha''in na, una cunda scaa

can' ntsu'hui cha' xiii siya' cua' fia'aan tfian m'ni.
9Si'yana tsatlyu ngui'ni hua tfian 'in Ndiose, 1o' 'un
lca um fia'an nchea ti' yuu se'en ngui'ni fii tfian, lo'
lca um sca na'an nu ntfian fii. 19 Si'ya cha' tsu'hue
'In Ndiose nu cua' mdaa fi Man, nan' lcan fa'an
nchca ti' yu cuityi na'an nu culoo, nu mdi'in tyaa
suun na'an, lo' xca tucui ntfian tucua 'in na chon'
can',unacunda scaa na xfiina cuntafa'an ntsu'hui
cha' tfian na 'in na. 11 Si'yana a ndi'in xca suun
na'an nu tca tyi'in tyaa na que 'in nu cua' ndi'in
can', lo' suun can' Ica Jesucristo. 12 Cha' chon' can’'
tyisnan tfian tucua na na'an lo'o oro, utalo'o plata,
ta lo'o quee tsu'hue fia'an, uta lo'o yca, ta lo'o quii,
utalo'olca' ngutyi, 1310’ ca chcan' loo tfian nu m'ni
na cunda scaa na, tsaan nu culyo scua la Ndiose
cha' can', una lo'o quii' ca chcan' loo na, cunda
scaa tfian nu m'ni na tyijyin na loo quii', xacan'
ca chcan' fia'an cha' fii na lo'o nguiaa' na. 14 Cha'
quinu ton tfian nu m'ni na can', qui'ni ca'an 'in na
lo'o cha' tsu'hue nu taa Ndiose. 15 Cha' ntsuhui
nu squin thian nu m'ni, a qui'ni ca'an 'in lo'o cha'
tsu'hue can', una ti' tyi'o laa siya' seen ti tyi'o can'
loo quii'. 16 ;Ta a jlyo ti' um si'yana un lca um
laa 'in Ndiose, 10" Espiritu 'in Ndiose ntsu'hui ni'
cusya 'in um? 17 Cha' nde'en nu cu'ni ti'i lo'o laa
'in Ndiose, cuafia'an cu'ni Ndiose lo'o can', si'yana
laa 'in Ndiose luhui na, lo' cui' can' lca um. 18 A
cufiilyi'o um 'in um ticuii' um, lo' cha' nde'en nu
xque' ti' tiyaa la ntsu'hui lja um, cu'ni can' 'in
si'yana lca sca nu tinto, la xacan' tca qui'ya can'
cha' tiyaa. 19 Si'yana cunta 'in Ndiose, cha' tiyaa
nu nchca loo chendyu re lca na cha' tinto, si'yana
quityi 'in Ndiose nchcui' na: Nu nxque' ti' tiyaa

la, Ndiose ndyija lyoo fii 'in can' lca sca nu cuifii.
20 Nde xca cha' nu nchcui' quityi can': Ni X'nan na
jlyo ti' i si'yana cha' tiyaa 'in nten chendyu Ica
na cha' nu cuityi, 21 can' cha' a ntsu'hui cha' chcua
quiloo um 'in nten chendyu, si'yana nchgaa loo
cha' cua' ntsu'hui tuyaa' um, 22 siya' yu Pablo, uta
yu Apolo, 10’ ta yu Tyo, uta fia'aan chendyu re, uta
chendyu nu ndon lo'o um, uta lo'o cha' ndyija, 1o’
ta cha' nu nchca cua' fiii uta cha' nu ca tiyaa xaa,
nchgaa cha' re cua' ntsu'hui tuyaa' um, 23 'un cua'
ndi'in um tso' 'in Cristo, lo' Cristo ndi'in fii tso' 'in
Ndiose.
4

Thian ngui'ni nguso 'in Cristo
_1Can' cha' xfii um cunta 'in hua tsafia'an nchca
ti' sca nu ngui'ni tfian 'in Cristo, lo' mxnu fi tfan
re 'in hua si’yana chcui' hua lo'o nten cha' nu

ntsu’ 'hui cut51 'in Ndiose. 2Nu nchcuan cunta tnan
'In X'nan, 'ni cha' ca can' sca nu fii ndi'in cha' 'i

3Nan' a nduhue tin' cha' ‘un uta bsya cu'ni cu1ya
cha' 'fian, 1o' fii a ntsu'hui cha' cu'ni cuiyan' cha'
"fian ticuiin'. 4Siya' a sca cha' nducui ncha'an "fan,
una si'i can' cha' cua' luhui tloon, si'yana cui’ Ni
X'nan na lca nu ngui'ni cuiya' cha' 'fian. > Can'
cha' a ntsu'hui cha' cu'ni cuiya' um sca cha' culo
nducua la, cui' ca nu quita um la xa quiaan Ni
X'nan na, si'yana cui' fii culyo scua la fii cha' nu
ntsu'hui cutsi' se'en tla yta, a cunta ca chcan' loo
cha' nu ntsu'hui ni' cusya 'in nten, la xacan' taa
Ndiose loo na cunda scaa na. 6'Un jun ta'a na,
nchgaa cha' re nchcuin' 1o'o um si'yana cu'ni na
tsu'hue 'in um, xfii um cunta fia'an nguiaa cha' 'in

hua lo'o yu Apolo, cu'ni cha'an um 'in hua lo' a
tyijyin lyoo um cha' nu cua' nducua loo quityi 'in
Ndiose, fia'an tu' tsato'o cu'ni siye' um lo' ca ti'i 'in
um scasca um. 7 Xacan'jan fii, ¢ti nu tca chcui'
si'vana cuaan la ndi'in cha' 'in? ;Ta si'i Ndiose lca
nu mdaa nchgaa na nu ndi'in 'in um? Lo’ cha' jui
nu mdaa 'in na 'in um, ¢fi cha' ngui'ni siye' um,
lo' si'ilo'o cunta 'in um jui na? 8 Xque' ti' um cua'
mda'a jui na 'in um, cua' ncua cuilyiya' um, cua'
ndlo um tfan cha' 'in ti um, juna tsu'hue ca cha'
cuana cua'ndlo caum tfiansi'yanalo'o huare' culo
hua tfian tsatlyu lo'o um! 9 Nan tin' si'yana tsalca
hua nunda'an ycui' hua cha' tsu'hue 'in Ndiose, la
chon' mdyi mdi'in tyaa fii 'in hua, 1o’ nguiaa cha'
'in hua tsafia'an nchca ti' sca nu mdo'o qui'ya 'in
loo cha' ndyija, hasta angujle 1o’ nan' 'ya 'in hua
tsatlyu lo'o nchgaa nten chendyu. 10 Huare' lca
hua sca nu tinto si'ya Cristo, una cunta nu 'in um
tiyaa la um si'ya Cristo, huare' lca hua nu na'an
ti', una 'un tla ndi'in cha' 'in um, lo' ndyijyi nu
nducuan xu'hue 'in um, una huare' nde nxcuan
tloo ne' 'in hua. 11 Hasta cua' fiii lo' ndijin yte' ti'
hua, ndijin ytyiti'hua, a cunta ndiyalyijyiste' hua,
cua' fia'an ti n'ni lyi'o ne' 'in hua, lo' fii a nducua
na'an 'in hua. 12 A cunta ndyujui tfian' hua 'in hua
si'ya na nu cunajo'o 'in hua, ndaja ne' 'in hua, una
huare' nde njiian hua 'in Ndiose si'ya ne', nxitijin
ne' 'in hua nu ti'i lo' nda loo hua, 13 nchcui' ca'an
ne''in hua, una huare' nxcuen hua 'in ne'lo'o cha'
tsu'hue, tso' nu 'in nchgaa tucuilca hua sca nu 'ya
la ndi'in cha' 'in loo chendyu re, tsafia'an nchca
ti' mti nu nxcuan ne'. 14 A nda'an quityi re 'in
um ta si'yana ca chen Ica tiquee um, cui' ca nu

si'yana su'hua tiyaan 'in um fa'an nchca ti' sca
sfien' nu ta'a la Man. 15 Siya' ntsu'hui tsa tii mii
yu nu ndlo'o 'in um cha' 'in Cristo, una a ntsu'hui
qui'an la sti um, si'yana nan' ycuin' cha' tsu'hue
'in Cristo Jesus lo'o um xa ya qui'an ti' um 'in fi.
16 Jfian sca cha' tsu'hue 'in um si'yana cu'ni cha'an
um 'fian tsafia'an chendyu nu ndu'huin. 17 Can' cha'
msu'huan 'in yu Timoteo tsaa yu se'en ndi'in um,
yu nu lca fia'an nchca ti' sca sfie' nu ta'a la 'fan, 1o’
fii ndi'in cha''inyulo'o cha''in Ni X'nan na, lo' si'ya
yu a s'ni quia yu'hui ti' um 'fian tsafia'an nguiaa
cha' '"fan lo'o Cristo, si'yana scafia'an ti ndlo'on 'in
jun ta'a na nchgaa se'en ndiyo' ti'in jun. 18 Una
ntsu'hui um ngui'ni siye' um, lo' fian ti' um si'yana
a ntsu'hui 'a cha' tsa'an se'en ndi'in um, ¥ una
tsa'an se'en ndi'in um nu ndla ti re, cha' Ni X'nan
na taa fii cha' cuiya’, xacan' ca jlyo tin' cha' na
ntsu'hui ca cha' cuiya' 'in nu ngui'ni siye' 'in, uta
lca na chacui' cha' ti. 20 Si'yana tsafia'an nu ndlo
Ndiose tfian, a Ica na cha' ti, cui' ca nu lca na cha'
cuiya' 'in fii. 21 ;Na'an ta nchca ti' um xacan'? ¢Ta
tsa'an se'en ndi'in um lo'o yca chcua yaan' uta
tsa'an lo'o cha' tsu'hue lo'o sca cusya nu cuti?

)

Yu Pablo m'ni cuiya' yu sca cha’'ni' lyaa
1 Cua' ne cha' si'yvana lja um re ntsu'hui nu
nguiten yu'huilo'o sca ne' cuna'an, iii lja ne' gentil
lo' ane cha' n'ni ne' cuafia'an, nu hasta ntsu'’hui nu
nda'an lo'ojyi'an na'an. 2 jLoo nu nga'an cha' ca ti'i
nga'an 'in um, nde nducui ti' um! ¢Ta si'i ndyi'o la
tfian culyoo um 'in yu nu ngui'ni cuafia'an? 3 Siya'

tijyo' nchcan, una cusya 'fian ndi'in lo'o um, can'
cha' nan' cua' m'ni cuiyan' cha' 'in yu. 4Lo'o cunta
'in Ni X'nan na Jesucristo xa quio’ ti'in um tsatlyu,
lo' cu'ni um cunta si'yana lo'on ndi'in lo'o um, lo’
si'ya cha' cuiya' 'in Ni X'nan na Jesucristo, 5 tyaa
um cunta 'in yu tuyaa' Laxa'an, si'yana xitijin can’'
'In yu nu ti'i lo'o tso' 'in cunan' yu, una cusya 'in
yu tyi'o laa na tsaan nu cu'ni Ni X'nan na Jesus
xfian bsya 'in nten. 6 Can' cha' a ntsu'hui cha' cu'ni
siye' um. ¢Taajlyo ti' um si'yana lo'o tsachin' suun
jaslya n'ni lyi'un na fia'aan scuan can'? 7 Tsu'hue
lati culo tso' um suun jaslya nu cula can’,10' ca um
scuan nu cui ti, nu luhui fa'an nu ntsu'hui cha' ca
um, si'yana Cristo fii nu Ica slya' 'in na, cua' ngujui
fii than loo na. 8 Can' cha' cu'ni na ta'a pascua, una
si'i'aticui'lo'o suun jaslya nu cula can', iii si'ilo'o
cha' ngunan' uta lo'o cha' mafian, cui' ca nu cu'ni
na ta'a lo'o jaslya nu a mxitiyaa' lo'o scuan cula
can, lo' tyi'an lo'o na sca cha' tiyaa nu luhui lo'o
cha' nu fii. 9 Cua' ycuin' cha' re xa ngua'an tfian sca
quityi'in um, si'yana a tyi'an 'a um lo'o nu nguiten
yu'hui lo'o fia'an tucui ti, 910" a nchcuin' cha' 'in
nten nu a ndiya qui'an ti', nu nguiten yu'hui lo'o
Na'an tucui ti, uta si'ya cha' 'in nu ndyi'o tiquee lo'o
cha' cuilyiya', ta yu cunan, uta nu n'ni tnu lcuin
jo'o, si'yana cha'siya' ti a nchca ti' um fia'an um 'in
nten can', 'ni cha' tyi'o um loo chendyu re xacan'.
11 Cui' canungua'an tfian quityi can' 'in um si'yana
atyi'an'aum lo'o nu nchcui' si'yana lca ta'a ndiya
qui'an ti' um, lo' cha' ti' nguiten yu'hui can' lo'o
Na'an tuculi ti, ta nchcui ti' cha' cuilyiya', ngui'ni
tnu Icuin jo'o, nxiycha' 'in xca tucui, nchca cu'hui,

ngui'ni cunan, fii a ntsu'hui cha' cu um sca se'en
tilo'o can'. 12 Xacan' jan fii, ¢ta ntsu'hui suun fian
cu'nin cuiyan' cha' 'in nu a ndiya qui'an ti'? Lo' 'un
jan fii, ¢ta a nga'an cha' cu'ni cuiya' um cha''in jun
nu ntsu'hui lja um? 13 Si'yana tsalca nu a ndiya
qui'an ti' 'in Ndiose, cui' fii cu'ni cuiya' fii cha' 'in
can'. Can' cha'—culo tso' um 'in yu nu ngui'ni cha'
ngunan' can' lja um—.

6

Ticui' jun culyohui jun cha' nu ndi'in 'in jun

1 Cha' ntsu'hui um ndi'in nsuun um lo'o ta'a
ndiya qui'an ti' um, ¢ta xtyi ti' um tsa taa um qui'ya
'In can' tloo bsya nu a ndiya qui'an ti', 1o' si'i tloo
jun ta'a na? 2;Ta a jlyo ti' um si'yana jun ta'a
na cu'ni xfian bysa 'In nten chendyu tiyaa xaa?
Cha' cuafia'an ntsu'hui cha' cu'ni cuiya' um cha' 'in
nten chendyu, ¢ii cha' a tca cu'ni cuiya' um sca
cha' nu suhue la nchca lja um? 3;Ta a jlyo ti' um
si'yana hasta lo'o angujle ntsu'hui cha' cu'ni cuiya'
na cha' 'in? ¢Na'an la ca cha' nu nchca lja um, na
a tca culyohui um? 4 Can' cha' xa culyohui um
scasca cha', ¢fii cha' ndyi'an taa um qui'ya tloo sca
nten nu a tucui lca ni' lyaa se'en ndiyo' ti'in um?
5Nchcuin' lo'o um cha' re si'yana xijyi'o ti' um, ¢ta
na a ntsu'hui sca nu tiyaa lja um nu culyohui cha'
nu nchea 'in um? 6 ;Ni cha' ticuii' jun ta'a na ndi'in
suun jun, lo' tloo nten nu a ndiya qui'an ti' ndyi'an
taa jun qui'ya? 7 Tsafia'an nu ndi'in y'ni um, cua'
mtnan’'um cha''in um si'yana nsuun um lo'o ticuit'
ta'a um. ¢Ta a tsu'hue la cha' ta loo um lo'o cha'
can'? Cha' ntsu'hui nu ngui'ni mafian 1o'o um, ¢ta

a tsu 'hue cha' xnu um cha' can’' cuati fia'an? 8 Una
ngui'ni um nu ti'i can’, lo' ngui'ni um cha' mafian

lo'o ticuii' jun ta'a na. 5 ¢Taajlyo ti' um si'yana nu

nducun a sten can' se en ndlo Ndlose tiian? A taa
um ya' caja nu cun11y1 o 'In um, si'yana nu ngu1ten

yu'hui lo'o fia'an tuculi ti, nu n'ni tnu lcuin jo'o, nu
nguiten yu'hui lo'o cuilyi'o nten, uta yu nu n'ni 'in
tsafia'an n'ni ne' cuna'an, ta nguiten yu'hui yu lo'o
ticuii' ta'a qui'yu yu, 10 nu n'ni cunan, nu nchcui
ti' cha' cuilyiya’, nu cu'hui, nu fian qui'ya 'in xca
tucui, lo'o nu n'ni mafian. Nchgaa nu ngui'ni cha'

re a sten can' se enndlo Ndlose tnan 11 Lo're tucui
ncua um cua' s'ni, una cua' fiii cua' mxnu luhui i

'in um, Ica um nten nu cua’' mdo'o hui 'in iii, a xca
'‘aqui'yanducuiumsi'ya cha' cuiya' 'in Ni X'nan na
Jesuslo'o Espiritu 'in Stina Ndiose.

Lcanalaa 'in Ndiose

12 Nan' nchgaa cha' tca cu'nin, una si'i nchgaa
na ndyi'o tfian cu'nin 'in na, tca cu'nin nchgaa loo
cha', una fii sca can' a taan cha' cuiya' culo na tfian
"fian. 13 Na nu nchcu na ndyi'ya ti'in na ni' na, lo'
si'ya ni' na can' cha' nchcu na, una chcuaa cha' re
cu'ni tyii Ndiose 'in na. Una a msu'hua Ndiose 'in
na si'yana sten yu'hui na lo'o fia'an tucui ti, cui' ca
nu si'yana ca ja'an na 'in Ni X'nan na, lo' cui' fii
culo fii tfian 'in na. 14 Lo' Ndiose, fii nu m'ni cha'
mdyiqui'o Ni X'nan na, cui' cuafia'an cu'ni fii cha'
tyiqui'o nare' si'ya cha' cuiya' 'in fii. 15 ;Ta a jlyo ti'
um si'yana cunan' na sca cha' ti 'in na lo'o Cristo?
¢Ta cu'ni na cha' si'yana cunan' Cristo ca sca cha'
ti'in nalo'o ne' cuna'an nducun'? A ntsu'hui cha'
cu'ni na cuafia'an. 16 ;Ta a jlyo ti' um si'yana nu
nguiten yu'hui lo'o ne' cuna'an nducun', sca tucui

tilcalo'o ne? Si'yana nchcui' quityi 'in Ndiose: —
Chcuaa can' sca tucui ti lca—. 17 Una nu nducuan
xu'hue'in NiX'nanna, sca cusyati'inlo'ofii. 18 Can'
cha' tyi'o tso' um sii' cha' nu nguiten yu'hui um
lo'o fia'an tucui ti. Si'yana scasca la qui'ya, a n'ni
na ti'ilo'o na ticuii' na, una nu nguiten yu'huilo'o
xca tucui, can' nu ngui'ni ti'i lo'o ticuii'. 194Ta a
jlyo ti' um si'yana cunda scaa um lca um laa se'en
ntsu'hui Espiritu nu Luhui 'in Ndiose, fii nu ncuan
xu'hue um lo'o cunta 'in Ndiose, 1o' a ndi'in 'a um
lo'o cunta 'in um? 20 Si'yana cua' jui nu msu'hua
lyiya' 'in um lo'o tne, can' cha' cu'ni tnu um 'in
Ndiose si'yana cui' fii ntsu'hui fii cunta 'in um lo'o
cusya 'in um.

7
Cha' 'in jun nu ndyijyi cuilyi'o

1Lo' xca cha' tsafia'an nu milicha' um 'fian loo
quityi nu ngua'an tfian um can', tsu'’hue cha' cua
na yu qui'yu a cunan yu nten 'in yu, 2 una si'ya
cha' nu nguiten yu'hui yulo'o fia'an tucui ti, cunda
scaa yu qui'yu caja cuilyi'o yu, ticui' cuafia'an jun
cuna'an, cunda scaa jun ntsu'hui cha' tyi'in jun
lo'o cuilyi'o jun. 3 Yu qui'yu cua su'hua ta yu cha'
nu qui'ni ca'an 'in yu lo'o cuilyi'o yu, cui' cuafia'an
nten 'in yu ca ja'an lo'o cha' can'. 4 Si'yana jun
cuna'an, cua' mdyaa jun 'in jun 'in cuilyi'o jun,
cui' cuafia'an yu qui'yu, cua' mdyaa yu 'in yu 'in
nten 'in yu. 5 Can' cha' a nchca cha' tyon quee’
um scasca um 'in cuilyi'o um, una tca si'yu co'
um cha' re, cha' cu'ni sca um cha' 'in um lja nu
chcui' lyi'o um 'in Ndiose, xacan' xitucui um cha’
re 1o'o cuilyi'o um, si'yana a cu'ni laxa'an canan

'in um, ta sten yu'’hui um lo'o xca tucui. 6 Nchcuin'
cha' re lo'o um si'yana ntsu'hui suun 'in um, una
si'l si'yana xicunin 'in um ta cuni um cuafia'an.
7Si'yana cunta cha' nu 'fian, tsu'hue 'a cha' cua na
nchgaa yu qui'yu tyi'in yu tsafia'an nu nan' ndi'in
scan tin, una cunda scaa na cua' mdaa Ndiose
xu'hue na, 1o’ si'l scafia'an ti ntsu'hui cha' tyi'in
na. 8 Una tsalca yu nu ndi'in ycui' ti uta jun nu
nguinu lo'o cha' ycui' ti, tsu'hue 'a cha' cua na tca
tyi'in jun tsafia'an nu nan' ndi'in scan tin, 9 una
cha' a tca tyi'in can' scati tca caja cuilyi'o, si'yana
tsu'hue la nu caja nten 'in can', 1o’ si'i nu tyi'an
ntsu'hui cha' can' tiquee. 10 Una tsalca nu cua'
ndi'in cuilyi'o, chcuin' lo'o si'ya cha' cuiya' 'in Ni
X'nan na: Jun cuna'an a ntsu'hui cha' cula' ti'in
jun 'in cuilyi'o jun, 1110’ cha' cula' ti'in can' 'in yu,
quinu can' scati uta cu'ni chu'hue cha' 'in lo'o yu,
cui' cuafia'an yu qui'yu a ntsu'hui cha' cula' ti'in yu
'in nten 'in yu. 12 A cunta nchcuin' lo'o nchgaa la
tucui, siya' a ycui' Ni X'nan na cha' re: Cha' yu ta'a
na ndi'in lyi'o yu ne' cuna'an nu a ndiya qui'an ti',
una cha' tsu'’hue ntsu'hui tiquee ne' ndi'in ne'lo'o
yu, a ntsu'hui cha' cula' ti'in yu 'in ne'. 13 Ticui'
cuafia'an jun cuna'an nu ndi'in lo'o yu qui'yu nu a
ndiya qui'an ti', una cha' tsu'hue ntsu'hui tiquee
yu ndi'in yu lo'o jun, a ntsu'hui cha' cula' ti'in jun
'in yu. 14 Si'yana nu a ndiya qui'an ti' can', cua'
ndi'in cunta 'in Ndiose si'ya cha' 'in cuilyi'o nu
ndiya qui'an ti', can' cha' lo'o sfie' can' caja fia'an
tyi'o laa, una cha' cula' ti'in ta'a jun chen nchcui
quinan' sfie' jun. 15 Una cha' nu a ndiya qui'an
ti' can' nchca ti' cula' ti'in 'in nten 'in, cula' ti'in

tu 'In yu, lo' cha' cuafia'an tsato'o quinu jun scati
jun, yu qui'yu uta nu cuna'an, a sca la cha' nducui
ncha'an 'in jun, si'yana Ndiose nchca ti' fii tyi'in
tsuhue na lo'o ta'a na. 16 Xacan' jan fii, 'un ne'
cuna'an nu ndiya qui'an ti', ;ta na'an na, na a tyi'o
laa cuilyi'o um si'ya cha' nu ndiya qui'an ti' um?
Cui' cuafia'an 'un yu qui'yu nu ndiya qui'an ti', sta
na'an na, na a tyi'o laa nten 'in um si'ya cha' nu
ndiya qui'an ti' um? 17 Una cunda scaa na cua'
fia'aan xu'hue mdaa Ni X'nan na 'in na, lo' tsafia'an
msi'ya fii 'in na, cuafia'an tsa quifian na. Cui' cha're
ndlon tfian 'in jun ta'a na nchgaa se'en ndiyo' ti'in
jun. 18 ;Ta nde'en um cua' ncua circuncida 'in um
Xayaqui'anti'um? Quinu tu um cuafia'an. Cha'ya
qui'an ti' um, lo' a ncua circuncida 'in um, a 'ni 'a
cha'ti' cana'in um. 19Si'yana a sca cunta ntsu'hui
cha' ncua circuncida 'in na uta a ncua na, una
nu xu'hua se'en na cha' nu ndlo Ndiose tiian, can'

cha' nu ndon loo la. 20 Can' cha' cunda scaa na ca
tsu'hue chu'huitiquee na tsafia'an ndi'in cha' 'inna

xayaqui'anti'na'infii. 21;Tacua'lca um scanguso
nu jui nu msi'i 'in Xxa ya qui'an ti' um? A cuhue ti'
um cha' can', una cha' caja fia'an culyohui um cha'’
can' lo'o Xx'nan um, hasta tsu'hue lati. 22 Si'yana
nu cua' Ica nguso 'in xca tucui xa ya qui'an ti' 'in
Ni X'nan na, cua' mdo'o laa can' cunta 'in Ni X'nan
na, ticui' cuafia'an lo'o nu a lca nguso xa ya qui'an
ti', una cua' fiii Ica can' nguso 'in Cristo. 23 Si'yana
cua' jui nu msu'hua lyiya' cha' 'in um, a ntsu'hui
cha' xfii suhua yaa' xca tucui 'in um. 24 Can' cha'
cunda scaa 'un jun ta'a na, tsafia'an cha' 'in um xa
ya qui'an ti' um, cuafia'an tsa quifian um sca cha' ti
'in um lo'o Ndiose. 25 Tsafia'an ndi'in cha' 'in nu a

nchca caja cuilyi'o, a ngulo Ni X'nan na tfian 'fian
lo'o cha' re, una ntsu'hui suun 'fian taan sca cha'’
tiyaa 'in um si'yana Ni X'nan na mfia'an 'tnan ti' fii
"fian. 26 Nde cha' nu fian tin' cui' si'ya scasca cha' nu
nchca loo chendyu re, tsu'hue la cha' cua na tyi'in
tu yu qui'yu tsafia'an cua' ndi'in ca yu. 27 4Ta cua'
jui cuilyi'o um? A cula' ti'in um 'in can'. ;Ta ndi'in
um scati um? A cunan um nten 'in um. 28 Una
cha' caja cuilyi'o um, si'i qui'ya ngui'ni um, ticui’'
cuafia'anlo'o ngli' cuna'an tsa suhue ti, cha' ta caja
cuilyi'o can', si'i qui'yalcana'in, tyicana xa nu cua’'
jui cuilyi'o can’, a s'ni ljyaan scasca cha' nduhue
ti' 'in, 1o’ a nchca tin' tyijyin can' cuafia'an. 29 Nde
cha'nu chcuin'lo'o um, 'unjun ta'a na: Tichin' xaa
ndi'in na loo chendyu re, can' cha' 'un nu ndi'in
cuilyi'o, cu'ni um cunta chcui nu nguia nde loo re
si'yvana a ndi'in cuilyi'o um, 30 a cunta nu ndyi'ya
tu'hua tiquee, cu'ni can' cunta si'yana a sca cha'
ndijin, 10’ nu tsu'hue ntsu'hui tiquee cu'ni cunta
si'yana lu'un ti', cui' cuafia'an 1o'o nu nxi'i na cu'ni
can' cunta si'yvana a sca na ndi'in 'in. 31 A cunta
nu ndi'in na 'in loo chendyu re, cu'ni can' cunta
si'yana a 'ni cha' 'in 1o'o cha' can', si'yana cha' nu
nchcea loo chendyu re ntsu'hui cha' tsatii cha' 'in
na. 32Nchca tin' cha' cua na a chu'hui cha' nduhue
ti'tiquee um, si'yana yundi'in scatilyeela nsu'hua
loo yu cha' nu 'in Ni X'nan na, se'en nu quinu
tsu'hue tiquee fii 1o'o yu. 33 Una yu ndi'in cuilyi'o,
ntsu'hui yuhue ti' yu tfian nu cu'ni yu, fia'an ca
si'yana quinu tsu'hue tiquee nten 'in yu lo'o yu.
34 Ticui' cuafia'an ne' cuna'an nu cua' jui cuilyi'o,
si'i scafia'an ti ndi'in cha' 'in lo'o ngii' cuna'an tsa
suhue ti, si'vana nu a nchca caja cuilyi'o, lyee la

nsu'hua loo can' cha' nu 'in Ni X'nan na, se'en nu
cu'ni tfian 'in fii 1o'o nu nchcui tiquee. Una jun nu
ndi'in cuilyi'o, lyee la ntsu'hui yuhue ti' tfian nu
ntsu'hui cha' cu'ni, si'yana quinu tsu'hue tiquee
cuilyi'o can' lo'o. 35 Cha' nu cu'ni tsu'hue 'in um
ca nchcuin', si'i si'yana nchca tin' chcui ndijin loo
chendyu 'in um, cui' ca nu si'yana cu'ni um fia'an
nuntsu'hui cha',10'a sca cha' chcui ndijin se'en nu
quia nan um 'in Ni X'nan na. 36 Una cha' ntsu'hui
nu fan ti' si'yana cua' mdiyaa xaa caja cuilyi'o nu
cuna'an sfie', tca cu'ni cuiya' cha' can' si'yana si'i
qui'ya lca na, cui' ca nu ntsu'hui cha' cuiya' 'in
caja cuilyi'o cha' nchca ti'. 37 Una cha' cua’' m'ni
tiquee can' si'yana a caja cuilyi'o, lo' fii a 'ni cha'
'in lo'o cha' can', tsu'hue si'yana a chu'hui yuhue
ti' sti can' 'in sfie' nu caja cuilyi'o. 38 Can' cha' nu
taa 'In sfie' caja cuilyi'o, tsu'hue fia'an nu cu'ni can’,
lo' nu a fian ti' taa sfie' hasta tsu'hue lati tsato'o 'in
can'. 39 Si'yana ne' cuna'an nu cua' jui cuilyi'o, a
ntsu'hui cha' cuiya' tyi'in lo'o xca tucui lja nu ti'
lo'o yu, una cha' caja yu tca caja cuilyi'o ne' xiya',
ca ti na ndiya qui'an ti' can' 'in Ni X'nan na. 40 Una
cunta cha' nu 'fian, tsu'hue lati nu quinu can'lo'o
cha' ycui' tj, si'yana fian tin' lo'on ntsu'hui Espiritu
'in Ndiose 'fan.
8

Nanu cua' msu'huane'loojo'o

1 Tsafia'an nguiaa cha' 'in na nu cua' msuhua
ne' loo jo'o, nchgaa na ndyi'ya na cunta cha' re,
lo' tca tsa lo'o na 'In na loo cha' siye', una cha'
ntsu'hui cha' tsu'hue 'in na lo'o ta'a na, can' cha'
nundayaa''in na. 2Cha' ntsu'hui nu fian ti' si'yana

cua' ngu'ya cha' tiyaa, a nchca ca jlyo ti' fia'an nu
ntsu'hui ca cha'. 3 Una cha' ntsu'hui nu lyee Ica
tiquee lo'o Ndiose, can' nu ndyu'hui lyoo tsu'hue
fii 'in. 4Lo' tsafia'an nguiaa cha' 'in nu nchcu na
nu cua' yu'huiloo jo'o, cua'jlyo ti' na si'yana lcuin
jo'o a ntsu'hui cusya 'in na, cui' ca nu scati Ndiose
ntsu'hui. > Siya' ntsu'hui scasca ndiose 'in ne', ta
la ni' cuaan uta loo chendyu re, (1o’ cha' fii si'yana
qui'an ndiose ntsu'hui'in ne', a cunta qui'an X'nan
ne'), 6 una cunta 'in nare', scati Ndiose ntsu'hui,
cui' i nu lca Stina, fii nu mtfian nchgaa loo na, 10’
cui' cunta 'in fii ndi'in na. Cui' cuafa'an ntsu'hui
scati X'nan na, fii nu lca Jesucristo, lo' cui' si'ya fii
ndi'in nchgaa loo na, can' cha' lo'o na. 7 Una si'i
nchgaa jun ndyi'ya jun cunta cha' re, si'yana xa
nchcujunnanucua' yu'huiloojo'o,anchcajlyati'
jun cha' 'in lcuin jo'o, 10’ si'yana a ndyi'ya tsu'hue
jun cunta, n'ni tucua ti' jun lo'o cha' re. 8 Lo' fii si'i
si'ya cha' nchcu, ta can' cha' cuan xu'hue Ndiose
'In na. Cuna, uta a cuna 'in na, scafia'an ti ntsu'hui
lyoo na tloo fii. 9 Cha' ta xque' ti' um si'yana tca cu
um 'in na, una xfii um cunta si'yana a xitlyu um
'In jun nu ngui'ni tucua ti' lo'o cha' re. 10 Si'yana
cha''unndyi'yalaum cuntalo'o cha're,lo' nducua
ycu um tu'hua msa tloo sca Icuin jo'o, 1o’ cha' sca
jun nu cune' cha' tiyaa 'in fia'an 'in um, ¢ta a lo'o
can' ca ti' cuna nu cua' yu'huiloo jo'o? 11 Lo'si'ya
cha' tiyaa 'in um tsato'o quinan' sca jun ta'a na nu
jo'o ti ndi'in cha' 'in, cui' nu ngujui Cristo tfian loo.
12Cha’ cuafia'an cu'niumcha’ cu'nina'anti'scata'a
ndlya qui'an ti' um, lo’ tylsnan cu'ni tucua ti' can/,

fia'an loo cha' tloo Cristo ngui'ni um qui'ya. 13 Cha’
ta si'ya cha' nchcu xityun 'in sca ta'a ndiya qui'an

tin' loo qui'ya, siya' ti a najo'o cun cunan', si'yana
a nchea tin' chcui ndijin loo chendyu 'in sca ta'a
ndiya qui'an tin'.

9

Cha’ cuiya’' nu ntsu'hui 'in yu Pablo

1:Taalcan nan' sca nungua'an tfian Ndiose 'in?
¢Ta a ntsu'hui suun 'fian cu'nin nchgaa loo cha'?
¢Tasi'ilo'on nan' na'an tloon 'in Ni X'nan na Jesus?
¢Ta si'i um ya qui'an ti' um 'in Ni X'nan na si'ya
cha' nu ycuin'? 2 Cha' xca tucui nchcui' si'yana a
lcan yu nu ngua'an tiian Ndiose 'in, una 'un jlyo
tsu'hue ti' um tucui Ican. ¢Ta si'i cui' um Ilca um nu
ncua chcan' loo si'yana Ni X'nan na ngua'an tfian

fi 'an? 3 Nde cha' nu xcuen 'in tsalca nu nsu'hua
qui'ya 'fian: 4 ¢Ta a ntsu'hui suun 'in hua cuan

xu'hue hua na nu tyi'in tyaa jun tloo hua? 54Ta a
ntsu'hui cha' cuiya' can lo'o hua sca jun cuna'an
ta'a na nu lca cuilyi'o hua, tsafia'an ngui'ni nchgaa
la fia'an yu nu nda'an ycui' cha' tsu'hue 'in Ndiose,
tsafia'an m'ni yu ta'angula Ni X'nan na, uta yu Tyo?
6 ¢Ta huare' ti lo'o yu Bernabé a ntsu'hui suun 'in
hua chcuan hua cunta tfian nu ngui'ni hua? 74Ta
nde'en sindatu a xfii siya' se'en ngui'ni than? ¢Ti
nu ntya ti uva, lo' a nchcu na nu ndyi'yu loo na?
¢Tinun'ni co'o btalo' a ndyi'yo styi' 'in? 8 4Ta fian
ti' um si'yana lo'o cha' tiyaa 'fian nchcuin' cha' re?
¢Tasi'i cuafia'an nchcui' quityi 'in Ndiose? 9Si'yana
ndefa'an nchcui'lee nungua'an Moisé: —A su'hua
um quiso tu'hua bta nu ngui'ni tfian—. ¢Ta cha' 'in
bta ca nchcui' Ndiose, 10 uta si'ya cha' 'in huare'?
Si'ya cha' 'in hua ngua'an scua na, si'yana yu nu

nsta yuu lo'o yu nu nxo' 'in na nducua tloo yu
chcuan yu cunta tfian nu m'ni yu. 11 Cha' huare'
yta hua cha' tsu'hue 'in Ndiose se'en ndi'in um,
ita a tca tucua chin' tloo hua 'in um lo'o tfian nu
nguini um? 12 Cha' xca tucui ngui'ni ca'an 'in lo'o
tfian nu ngui'ni um, ¢ta a lyee la ntsu'hui suun 'in
huare' cuan xu'hue hua tfian nu ngui'ni um? Una
a xtyi ti' hua cu'ni hua cuafa'an, cui' ca nu nda
loo hua ndijin hua nchgaaloo cha'si'yana a nchca
ti' hua chcui ndijin hua tloo nu nducuan xu'hue
cha' tsu'hue 'in Cristo. 13 ;Ta a jlyo ti' um si'yana
nu ngui'ni tfian ni' lyaa, ticui' ni' lyaa tyi'o na nu
cunajo'o 'in? Cui' cuafia'an lo'o nu ndiquin tucua
'ni se'en ngui'ni tnu ne' 'in Ndiose, ¢ta si'i cui' can'
ndyi'o na nu cunajo'o 'in? 14 Cui' cuafia'an ngulo Ni
X'nan na tfian 'in nu nda'an ycui' cha' tsu'’hue 'in
fii, si'yana ticui' loo tfian can' caja na nu cunajo'o
'in. 15Una fii sca cha' re lo' a nducua tloon, lo' fii a
ngua'an quityi re ta si'vana nducua tloon taa um
na nu cunajo'o "Man, cui' ca nu ndyi'o lati tiqueen
cajan culo nducua la, lo' si'i nu caja nu si'yu co'

cha' nu nducui tin' cu'nin. 16 Tsafia'an nu nchcuin'
cha' tsu'hue 'in Cristo, a tca cu'nin siyen'lo'o cha'

re, si'yana tfian ntsu'hui cha' cu'nin ca Ica na. jUna

ti'i caxu'huen cha' a chcuin' cha' tsu'hue 'in Cristo!
17Cha’ nan' chcuin' cha' tsu'hue 'in Cristo lo'o cha'
tsu'hue nu ndyi'o tiqueen, nducua tloon qui'ni

ca'an cha' tsu'hue fian, lo' cha' a ndyi'o tiqueen
chcuin''in na, una a ndyijyi fia'an si'yana tfian cua’
ngua'an Man ca lca na. 18 ;Ti fia'an ta cha' tsu'hue
quini ca'an Man xacan'? Cul' si'yana xu'hue ti
chcuin' cha' tsu'hue 'in Cristo, lo' a nducua tloon
ta cul' se'en tyijyin yu'hui 'fian loo tfian re, siya'

ntsu'hui suun fan. 19 Siya'fii sca tucuilo' anducua
tloon 'in, una nchgaa tucui nducua tloo 'fian, fia'an
ca si'yana qui'an la nten tsa qui'an ti'. 20 N'nin
'"fian fa'an nchcea ti' ne' judio, si'yana nducua tloon
tsa qui'an ti' ne' judio 'in Cristo. Cui' cuafia'an lo'o
nchgaa nu nguia ncha'an cha' 'in lee (siya' nan' a
nguia ncha'an cha' 'in lee), una n'nin 'fian tsafia'an
n'ni sca nu nguia ncha'an cha' 'in lee, si'yana
nducua tloon tsa qui'an ti' can' 'in Cristo. 21 Ticui'
cuafa'an 1o'o nu a m'ni cha'an cha' 'in lee, n'nin
'"an fia'an nchcea ti' nu a m'ni cha'an cha' 'in lee,
si'vana nducua tloon tsa qui'an ti' can' 'in Cristo,
(una si'i si'yana nscuan tloon lee 'in Ndiose, cui’
ca nu lee 'in Cristo nguia ncha'an), 22 Cui' cuafia'an
lo'o jun nu na'an ti', n'nin 'Man si'yana na'an tin'
si'yana su'hua loo la jun cha' 'in Ndiose. Scasca
Na'an ngui'nin lo'o nchgaa tucui, fia'an ca si'yana
lja can' ntsu'hui nu tyi'o laa. 23N'nin cuafia'an si'ya
cha' tsu'’hue 'In Cristo nu ya qui'an tin', si'yana
quinica'an 'fian cha' tsu’hue nuljyanlo'ocha’can'.
24 ;Ta a jlyo ti' um si'yana yu nu nxnan su'hua,
tsatlyu nxnan yu, una scati yu n'ni yu canan? Cui'
cuafia'an 'un su'’hua um juesa si'yana cu'ni um
canan cha' tsu'hue can'. 25 Cui' cuafia'an lo'o yu nu
nsu'hua juesa 'in lo'o cha' cuijya, nxfii can' cunta
'in lo'o nchgaa loo cha', si'yana nducua tloo can'
cu'ni canan sca cha' tsu'hue, siya'lca na sca na nu
ntsu'hui cha'jlyo, una tso' nu 'in nare' nducua tloo
na cu'ni na canan cha' tsu'hue nu a ntsu'hui cha'
tsatii. 26 Can' cha' cuafia'an nsu'huan juesa fian,
una si'i cua cha' ti, 1o' fii si'i tsafia'an n'ni yu nu
ycuan'loo cui'in ti, 27 cui' canunsu'huan juesa 'fian
lo' a ndaan ya' si'yana cunan' re cu'ni na canan



1 CORINTIOS 10:1 xxiii 1 CORINTIOS 10:12

'Man, fia'an tu' tsato'o quinun ca'an chon', nan' yu
nu ycui' cha' tsu'hue 'in Ndiose lo'o xca tucui.

10

A stenyu'huina cha''injo'o

1'Un jun ta'a na, a nchca cha' jlya ti' na si'yana
nchgaa nten cula 'in na mda'an ne' se'en nducui
ndla', lo' nchgaa ne' mdijin xi'yu ne' sca yaa' tujo'o,
2]o' nchgaa ne'lo'o Moisé mda'an ne' se'en nducui
ndla' can’, mdijin xi'yu ne' tujo'o can’, 3 a cunta
nchgaa ne' ycu ne' jaslya nu mdaa Ndiose 'in ne’,
4 cui' cuafia'an nchgaa ne' yi'o ne' tyi'a nu mdaa
Ndiose, cui'numdo'oloo quee numdaa fii, 1o’ quee
can' lca Cristo, fii nu mda'an lo'o 'in ne'. 5 Una
qui'an la ne' a nguinu tsu'hue tiquee Ndiose lo'o
ne', can' cha' ngula yaa' fii 'in ne' si'yana caja ne'
se'en ngutyi can'. 6Yato'o cha' re si'yana chu'hui
cha' tiyaa 'in na, lo' a chcui ti' na cha' ngunan’
fla'an m'ni ne' can'. 7 A nchca cha' cu'ni tnu um
jo'o tsafia'an nguinu scua cha''in ne': —Yten tucua
nten can' ycu ne', mdyisnan yi'o ne’, 1o’ mdi'in
jya ne'—. 8 Lo' fii a ntsu'hui cha' sten yu'hui na
lo'o scasca ne' cuna'an fia'an m'ni ne', 1o’ yato'o
ngujui tsa cla nducua snan mii ne', ni' sca tsaan
ti. 9 Ni a quijya suhua na lo'o cha' 'in Ni X'nan
na fia'an m'ni ne', yato'o ngujui ne' xa ycu cunaan
'in ne'. 19N;j a chcui' yuhue' um si'ya scasca cha,
fa'an nu m'ni ne', lo' yato'o yjui angujle 'in ne'.
11 Cha' re yato'o na si'yana qui'ya na cunta scasca
cha', lo' ngua'an scua na si'yana su'hua tiyaa na
'In na, tsalca nu ti' ndi'in xa tsatii cha' nu nchca
loo chendyu re. 12 Can' cha' nu xque' ti' tla ndon

lo'o cha' nu ndiya qui'an ti', xfli cunta si'yana a
tyu loo qui'ya. 13 Scasca cha' nu ljyaan 'in um,
a s'ni nchgaa tucui ndijin cha' can', una tla cha'
'in Ndiose, a taa fii ya' tyijyin um sca cha' nu a ta
loo um, cui' ca nu loo cha' can' sla fii sca tucueen
nu tyi'o um nde loo, si'yana tyijyin um cha' can'.
14 Can' cha' 'un jun ta'a na nu ndyu'hui cuiya' tin'
'in, a cu'ni thu um Icuin jo'o. 15 Nchcuin' lo'o
um si'yana lca um nten nu ndyi'ya cha' tiyaa, lo’
cu'ni quii tsu'hue um cha' ta cui' fia'an nchcuin'.
16 Xandyaa na xu'hue 'in Ndiose si'ya vino nu cua’'
ncuan fii, ¢ta si'l sca cha' ti 'in na si'ya tne Cristo?
Ticui' cuafia'an xa nchcu na jaslya, ¢ta si'i sca cha'
ti'in nalo'o Cristo? 17 Siya' qui'an tucuilca na una
tsatlyu nchcu na scati jaslya, can' cha' sca cha' ti
'in na nchgaa na. 18 Xfii um cunta 'in ne' Israel
xa nchecu ne' cunan' 'ni nu ndiquin tucua ne' tloo
Ndiose, ¢ta si'i sca cha' ti 'in ne' lo'o fi xacan'?
19 ;Na'an ta xacan'? ¢Ta si'ya cha' re ntsu'hui lyoo
jo'o can' uta na nu cua' mducua loo na? 20 Una
cunen lo'o um si'yana ne' gentil xa ndujui ne' sca
'nitloojo'o'inne’,'in cui'in xa'an ngui'ni tnune', 10’
si'i 'in Ndiose, can' cha' a cu'ni sca um cha' 'in um
lo'o cui'inxa'an. 21 A ntsu'hui cha' co'o um vino tso'
nu 'in Ni X'nan na, lo' ticui' xaa tso' 'in cui'in xa'an,

a tca cuan xu'hue um na nu nducua loo msa 'in N1
X'nan na, lo' ticui' xaa na nu nducua loo msa 1n
cui'in xa'an. 22 ;Ta Xtyi ti' na taa na cha' nsin' ti""

Ni X'nan na? ¢Ta tlala cha' 'in nare' que 'in fii?

Su'hua loo na 'in Ndiose si'ya nchgaa loo cha’

23 Nchgaa cha' tca cu'nin, una si'i nchgaa na
ndyi'o tflan cu'nin 'in na, nchgaa cha' tca cu'nin,

una a nchgaa na nda yaa' na 'in xXca tucui. 24 A
chu'hui yuhue ti' na tsa 'in ti na, cui' ca nu chu'hui
yuhue ti' na 'in xca tucui. 25 Na'an nchca ti' cunan'
'ni nu ndujui’' ne' se'en ncheca quiya’, tca cu um
nchgaa loo cunan' can', una a cuilicha' um la jui
na, ta si'vana ngui'ni tucua ti' um, 26 —si'yana
chendyu re lo'o nchgaa na nu ndi'in 'in na, na 'in
Ni Xnan na Ica na—. 27 Cha' nde'en nu a ndiya
qui'an ti' 'in Ndiose cuni 'in um cu um lo'o, lo' cha'
ndyi'o tiquee um tsaa um, tca cu um nchgaa loo
na nu tyi'in tyaa tloo um, una a cufiicha' um la
jui na, ta si'yana ngui'ni tucua ti' um. 28 Una cha'
nde'en nu quitsa' 'in um si'yana cua' mducua na
loo jo'o, a cu um 'in na, cui' si'ya cha' 'in nu mtsa'
'In um ta si'yana ntsu'hui nu ngui'ni tucua ti', —
si'yana chendyure lo'o nchgaa na nundi'in 'in na,
na 'in Ni X' nan na lca na—. 29§i'i cha' 'in um ca
nchcuin', cui' ca nu cha' 'in nu ngui'ni tucua ti'
can'. ;Ta ndyl 0 tfian cu'nin sca cha' tloo xca tucui
si'yvana culo qui'ya can' fian? 30 Cha' nan' tsu'hue
ntsu'hui tiqueen nchecun sca na lo' ndyaan xu'hue
'in Ndiose, ¢tandyi'o tilan caja nu chcui ndijin si'ya
cha' can'? 31 Can' cha' xa cu um lo' co'o um, uta
cu'ni um scasca loo cha', su'hua loo um 'in Ndiose
si'va cha' can'. 32 A nchca cha' chcui ndijin um
tloo ne' judio, uta ne' gentil, 1o’ fii tloo jun ta'a na.
33Cui' cuafia'an nan' ntsu'hui yuhue tin' 'in nchgaa
la tucui lo'o nchgaa loo cha', lo' si'i tsa fian tin
ntsu'hui yuhue tin', cui' ca nu nchca tin' si'yana
quinu tsu'hue nchgaa tucui, fia'an ca si'yana tca
tyi'o laa qui'an nten.

11

1 Cu'ni cha'an um 'fian tsafia'an nan' ngui'nin
cha'an 'in Cristo.

Cha''in te' nu nxcua que jun cuna'an

2 Tsu'hue ntsu'hui tiqueen tsafia'an nguiaa cha'
'In um, 'un jun ta'a na, si'yana ndiya yu'hui ti' um
'ian, 10' nguia ncha'an um nchgaa cha' nu cua’'
mxnun 'in um. 3 Una nchca tin' ca jlyo ti' um
si'yana Cristo Ica fii que 'in nchgaa yu qui'yu, 1o’
yu qui'yu lca yu que 'in nten 'in yu, lo' Ndiose Ica
fii que 'in Cristo. 4 A ntsu'hui cha' xcua te' que
yu qui'yu lja nchcui' lyi'o yu 'in Ndiose uta ndlo'o
yu cha' 'in fii, si'yana sca cha' jyi'o ndaa yu 'in nu
lca que 'in yu. 5Una jun cuna'an, cha' a xcua te'
que jun xa nchcui' lyi'o jun 'in Ndiose uta ndlo'o
jun cha' 'in fii, cha' jyi'o ndaa jun 'in nu lca que 'in
jun, lo' su’hua fia'an ndi'in cha' 'in jun cha' cua na
ngulya que jun siya' ti. 6 Cha' a nchca ti' jun xcua
te' que jun, tsu'hue lati xi'yu quichan' que jun, lo’
cha'jyi'o ti' jun xi'yu quichan' que jun uta quilya
na 'in jun, tsu'hue lati xcua te' que jun. 7 Si'yana
yu qui'yu a ntsu'hui cha' xcua te' que yu, si'yana
Ndiose mtfian 'in yu chcui fia'an fii, lo' mdaa fii sca
cha'cuiya''in yu, unajun cuna'an ndi'in can' cunta
'in nten 'in. 8 Si'yana yu qui'yu a mdo'o yu tso'
'In ne' cuna'an, cui' ca nu ne' cuna'an mdo'o ne'
tso' 'in yu qui'yu, 9 ticui' cuafia'an a mtfian Ndiose
'In yu qui‘yu si'ya cha' 'in ne' cuna'an, cui' ca nu
si'ya yu qui yu mtfian fii 'in ne'. 10 Can' cha' xcua te'
que jun cuna'an, lo' cuafia'an ca chcan' loo si' yana
ntsu'hui nu Ica que 'in jun, a cunta si'ya cha'"’

angujle. 11 Una cunta 'in Ni X'nan na, a tca tyi'in yu

qui'yucha'alo'one'cuna'an, cuafia'an ne' cuna'an,
a tca tyi'in ne' cha' a lo'o yu qui'yu, 12 si'yana
tsafia'an nu mtfian Ndiose 'in ne' cuna'an si'ya yu
qui'yu, cuafia'an nchca cune' sca yu qui'yu si'yane'
cuna'an. Nchgaa cha' re ljyaan na tso' 'in Ndiose.
13 Cu'ni cunta um cha're: ¢Tantsu'’hui suun 'in jun
cuna'an chcui' lyi'o jun 'in Ndiose cha' a xcua te’
que jun? 14 Tsafia'an ndi'in cha' 'in na, ¢ta a jlyo
ti' na si'yana cha' jyi'o lca na 'in yu qui'yu cha'
tucuin quichan' que yu? 15 Una si'i cuafia'an lo'o
jun cuna'an, sca cha' nducui ti' Ica na 'in jun cha'
tucuin quichan' que jun, tsafia'an nducun sca te'
que jun cuna'an cuafia'an nguiaa cha' 'in jun lo'o
quichan' que jun. 16 Una cha' ntsu'hui nu nchca ti'
chcui' tyijyin si'ya cha' re, ca cuiya' ti' can' si'yana
sca cha' ti 'in hua lo'o cha' nu cua' ntsu'hui 'in jun,
scasca se'en ndiyo' ti'in jun lo'o cunta 'in Ndiose.

A se'en fla'an n'ni jun xa n'ni jun stin

17Una cha' nu chcuin'lo'o um cua'fiii a tca cunen
si'yana ndyi'ya ndi'in um, si'yvana loo nu nga'an
cha' tyi'in tsu’hue um, nde ndi'in suun um. 18 Xa
ndiyo' ti'in um, culo nducua la cha' nu nen 'fan
si'vanatyuntalcaum,lo'tsacuase'enndiyaqui'an
tin' cha' re. 19 Una cha' cua' Ica si'yana tyisnan
cha' cusuun lja um, lo' ca chcan' loo ti fia'an nu
fii ndi'in cha' 'in. 20 Loo nu nga'an cha' cu'ni um
siin si'yana quia yu'hui ti' um 'in Ni X'nan na, si'i
fia'an n'ni um, 21 xa cua' tyisnan cu siin um, cunda
scaa um nxitucua loo um cha' 'in um lo'o na nu
lyi'yva um, ntsu'hui nu a sca na ngui'ni ca'an 'in,
lo' ntsu'hui nu hasta lo'o nchca cu'hui. 22 ;Ta na
a nducua na'an 'in um se'en ntsu'hui cha' cu um?

¢Ni cha' nxcuan tloo um 'in jun nu ndlya qui'an
ti' 'in Ndiose lo' mdaa um cha' jyi'o 'in jun nu ti'i
fia'an chendyu 'in? ¢Na'an ta cunen si'ya cha' re?
¢Ta tsu'hue fia'an ndi'in y'ni um cua? A tca cunen
si'yvana tsu'hue na.

Mxnu Ni X'nan na cha' nu cu'ni na siin

23 Nde cha' nu mxnu Ni X'nan na "fian, cui' fa'an
cha' nu cua' ngulo'on 'in um: Tla nu ntsu'hui cha'
quinu Ni X'nan na Jesus, nducua ycu siin jun, 1o’
msiii fii sca jaslya, 24 mdyaa fii xu'hue 'in Ndiose,
msu'hue fii 'in na, 10’ juin fii: Xfii um lo' ca xu'hue
um 'in na, si'yvana nde nu lca cunan' nan', nu si'ya
um mdyaan 'fian, cu'ni um cha're lo' quia yu'hui ti'
um 'fian. 25 Cui' cuafia'an xa mdyi ycu siin fii, msfii
fi vaso se'en ntsu'hui vino, 1o’ juin fii: Nde sca cha'
nu cui tilo'si'ya tnen cu'ni chu'hue um cha''in um
lo'o Ndiose. Cu'ni um cha' re 1o’ quia yu'hui ti' um
'ilan nchgaa ya' co'o um 'in na. 26 Can' cha' nchgaa
ya' cu um jaslya re 1o’ co'o um vino re, ndaa um
suun si'yana ngujui Ni X'nan na, lo' cuafia'an tsa
quifian um lo'o cha' re tsaya' quiaan fii xiya'.

X7li na cunta 'in na xa n'ni na siin

27Na'an tucui ti nu cu jaslyalo' co'o vino re, si'ya
cha' 'in Ni X'nan na, lo' cha' a fii ndi'in cha' 'in
nducui can' qui'ya si'yana a msu'hua loo cha' 'in
cunan' Ni X'nan na lo'o tne fii. 28 Can' cha' cunda
scaa um ntsu'hui cha' cu'ni quii um chendyu 'in
um, xacan' tca cuan xu'hue um jaslyalo'o vino re.
29 Si'yvana nu nchcu jaslya lo' ndyi'yo vino, cha' a
nsu'hua loo can' cha' 'in Ni X'nan na, ticuii' nso'
tucua qui'ya chon'. 30 Can' cha' qui'an 'a nu ti'i

ntsu'hui lja um, a cunta ntsu'hui nu nguia ngui'ni
na'an ti', lo' ntsu'hui nu cua' ngujui. 3! Cha' naa
cu'ni quii na chendyu 'in na, a ntsu'hui cha' ca
Xfian bsya 'in na, 32 una cha' Ni X'nan na cu'ni
cuiya' fii cha' 'In na, xitijin fii 'in na nu ti'i, una si'i
nu caan yuhue'chon'natsatlyulo'o nten chendyu.
33Can’'cha''unjunta'ana,xaquio'ti'inumlo’ cu'ni
um siin, ni cha' quita ta'a um. 34 Lo' cha' ntsu'hui
nu nguite' ti', tca cu can' la na'an 'in, lo' si'i nu so'
tucua qui'ya chon'. Nchgaalafia'an cha'nu ti' lyijyi
chcuin'lo'o um, cualyohuina'in na xa tsa'an se'en
ndi'in um.

12

Cha''in scasca cha' cuiya' mdaa Ndiose

1'Un jun ta'a na, nchca tin' si'yana qui'ya um
cunta tsafia'an ndi'in cha' 'in scasca cha' cuiya' nu
ndaa Ndiose 'in na. 2 Cua'jlyo ti' um xa ti' lyijyi tsa
qui'an ti' um, cuti 'ancuaja'an um 'inlcuin jo'o nu
a ne 'in. 3 Can' cha' ca cuiya' ti' um si'yana fii sca
nu nchcui' lo'o cha' cuiya' 'in Espiritu 'in Ndiose, a
tca chcui' ca'an can' 'in Jesus, cui' cuafia'an a tucui
nu tca culo'o naan 'in Jesus si'yana lca Ni X'nan
can', cha' si'ilo'o cha' cuiya' 'in Espiritu nu Luhui
'in Ndiose. 4Scasca loo cha' cuiya' ndaa Ndiose 'in
na, una scati Espiritu ndaa 'in na. 5 A cunta scasca
loo tfian tca ta yaa' ta'a na, una cui' Ni X'nan na

nducua tloo na. 8 Ticui' cuafia'an scasca fia'an nu
ngu1 nina, una scati Ndiose ngui'ni fii nchgaa cha'

can' tsatlyu. 7Cunda scaa na nchca chcan'loo cha'
cuiya' 'in Espiritu nu cua' jui 'in na, se'en nu cu'ni
tsu'hue 'in xca tucui. 8 Ntsu'hui nu ndaa Espiritu

cha' cuiya' 'in si'yana tca chcui' lo'o cha' tiyaa, 10’
ntsu'huinundyijyicha’ cuiya''in si'yana tca qui'ya
la cunta fia'an nu ntsu'hui cha' culo'o, una scati
Espiritu ngui'ni cha' can'. 9 Xca nu ndyijyi cha'
cuiya''insi'yanatcatsa qui'anti' cha' nutucui, una
scati Espiritu ngui'ni cha' can'. Cui' cuafia'an ndaa
fii cha' cuiya' 'in xca can' si'yana tca cu'ni chca 'in
nu ti'i, una ticui' scati Espiritu ngui'ni cha' can'.
10 Ntsu'hui xca nu nchca n'ni cha' nu tnu, a cunta
ntsu'hui nu nchcui' cha' 'in Ndiose, ntsu'hui nu
ndyi'ya cunta cha' nde'ennunda'anlo'o cha' cuiiii,
ntsu'hui nu nchcui' lenguas, a cunta ntsu'hui xca
nu ndlyo scua la cha' can'. 11 Una ticui' scati
Espiritu ngui'ni nchgaa cha' re, cunda scaa na
ngui'ni ca'an cha' re 'in na cua' fia'aan ndyi'o tiquee
fii. 12 Tsafia'an ndi'in cha' 'in cunan' na, qui'an 'a
cula na ntsu'hui, una sca cha' ti 'in na, lo' siya’
qui'an la na, una scati tucui lca na, cui' cuafia'an
ndi'in cha' 'in na lo'o Cristo. 13 Si'ya scati Espiritu
'in Ndiose nchgaa na mducua tya na lo' m'ni sca
fii 'In na, ne' judio uta ne' griego, lo' ta nguso nu
msi'l ne' 'in uta nu ngui'ni tiian cha' 'in ti, nchgaa
na m'ni fii cha' mtsa'an yu'hui scati Espiritu 'in na.
14 A cunta, cunan' na si'i scati cula na ntsu'hui, cui'
ca nu qui'an na. 15 Cha' Jjuin quiya' na: Si'yana
a lcan yaa', a tucui lcan, ¢ta can' cha' a ntsu'hui
lyoo na? 16 Cha' ljuin nscan na: Si'yana a lcan
quiloo, a tucui lcan. ¢Ta can' cha' a ntsu'hui lyoo
na? 17 Cha' fia'aan cunan' na lca na chacui' quiloo
na, ¢la ta nducua nscan na xacan'? Cha' fia'aan
cunan' na lca na nscan na, ¢la ta nducua siyen' na
xacan'? 18 Una cunda scaa se'en 'in cunan' na, cua'
lcase'enmdi'in tyaa Ndiose 'in na tsafia'annuncua

ti' fii. 19 Cha' scafia'an ti nchgaa se'en 'in na, ¢ta
chcui cunan' na xacan'? 20 Una siya' qui'an la cula
na ntsu'hui, una scati tucui lca na. 21 Can' cha' a
ndyijyifia'an chcui' quiloonalo'oyaa' na: A'nicha’
'"Man lo'o. Lo' fii a tca ljuin que na 'in quiya' na: A
sca cha' 'ni 'fanlo'o. 22Ntsu'hui se'en 'in cunan' na
nxque' ti' na a ndon loo na, una can' nu lyee la 'ni
cha''in. 22Nde'en se'en 'in cunan' na, a nguia ti' na
lo'o na, una can' nu tsu'hue lati nxico' na 'in, cui’
cuana'an lo'o sca se'en nu a nsu'hua loo na, can'
nu ta'a lati 'in na. 24 Se'en nu tsu'hue la fia'an 'in
cunan' na, a sca na ndiya lyijyi 'in na, una Ndiose
mdi'in tyaa fii cha' si'yana nde lyee la su'hua loo
na'in sca se'en nu ndiya lyijyi cha' 'in can’, 25 fia'an
casi'yvana a cula ya' ta'a na, cui' ca nu scasca na ta
yaa' ta'a na. 26 Cha' cuafia'an ntsu'hui se'en ti'i 'in
na, ti' Na'aan na ndii ti' na ti'i, ticui' cuafia'an cha'
ntsu'hui yuhue ti' na sca se'en 'in cunan' na, fia'aan
na tsu'hue Ica 'in na xacan'. 27 Can' cha' tsatlyu Ica
um cunan' Cristo, 1o' cunda scaa um lyi'ya 1oo um
'In cunan' can'. 28 Lja jun ta'a na ngulo ton Ndiose
'In jun cunda scaa jun, culo nducua la ngua'an
thian fii 'In nu tucua suun tfian 'in fii, Xacan' ngulo
ton fii 'in nu chcui' cha' tsu'hue 'in i, 10' nu cua’
nchca snan, can' nu culo'o 'in jun, xacan' 1o0'o nu
n'ni cha' nu tnu, lo'o nu n'ni chca 'in nu ti'i, lo'o
nu nda yaa' 1o'o scasca tfian, lo'o nu lyi'ya cunta
tfian 'in jun, a cunta lo'o nu nchcui' lenguas. 29 ¢Ta
nchgaa can' ngua'an tfian Ndiose 'in si'yana tucua
suun tfian 'In fii? ¢Ta nchgaa can' ndyi'an ycui'
cha' tsu'hue 'in fii? ¢Ta nchgaa can' ndlo'o 'in jun?
¢Uta nchgaa can' n'ni cha' nu tnu? 30 ;Ta nchgaa
can' n'ni chca 'in nu ti'i? ;Ta nchgaa can' nchecui'

lenguas? ¢Ta nchgaa can' nchca 'in ndlyo scua la
cha'? 31 Can' cha' su'hua loo um cha' cuiya' nu cua'
jui 'in um, una nde lyee lati lo'o scasca cha' nu
ndon loo la can', una cua' fiii quitsan' 'in um xca
cha' nu tsu'hue lati.

13

Ndon loo nu chu'hui cha' tsu'hue 'in na
1 Cha' cua na tca chcuin' nchgaa loo cha' nu

nchcui' nten chendyu uta cha' nu nchcui' angujle,
lo' cha' a ntsu'hui cha' tsu'hue 'fian, nguiaa cha'
'"Man tsafia'an nchca ti' sca chcuan nu la xnan ne
ti uta fla'an ne sca chcuan xa ndiya ca'an ta'a
na. 2 Cha' tca chcuin' cha' tsu'hue 'in Ndiose, uta
qui'yan cunta nchgaaloo cha' nuntsu'hui cutsi' 'in
i, lo' cha' mtsa'an yu'huin lo'o cha' tiyaa, uta lyee
ndiya qui'an tin' nu hasta sca qui'ya lo' tca xitsa'an
tucuan, una cha' a ntsu'hui cha' tsu'hue fian, a
tucui lcan. 3 Uta cha' cutsan nchgaa cha' cuilyiya'
nu ndi'in 'fan 1o’ Xicun 'in nu ti'i, hasta tyaan 'fan
nu tiquin ne', una cha' a ntsu'hui cha' tsu'hue fan,

ascacuntantsu'hui. 4 Cha ntsu'huicha’tsu'hue’ 1n
na ntsu'hui cha’ tlyu ti' 'in na, cuti ngulaa cha''i

na, antsu'hui cha'jiian ti', fii cha' siye'lo' a ntsu hu1
'In na, 1o' a nscuen cuaan na 'in na ticuii' na, 5 si'i
la xnan n'ni na scaa cha' uta tsa 'in ti na ntsu'hui
yuhue ti' na, fii a nchcuen tique' na uta nxu'hua

se'en na cha' nsin' ti', 6 si'i na nde tsu'hue ntsu'hui
tiquee na xa nchca sca cha' ngunan', cui' ca nu
tsu'hue ntsu'hui tiquee na lo'o cha' nu fii. 7 Nda
loo na ndyijyin na nchgaa nu ti'i, 1o’ ndiya qui'an
ti' na lo'o nu chcui lca tiquee na, nducua tloo na
quinu tsu'hue nchgaa loo cha’, cui' cuafia'an nda
loo na lo'o nchgaa cha' ndijin na. 8 Cha' tsu'hue

can' a ntsu'hui cha' tsatii na, una cha' nu nxiycui'
Ndiose 'In nten lo'o cha' nu nchcui' ne' lenguas,
cui' cuafia'an lo'o cha' tiyaa nu nchca loo chendyu
re tsatii tuhue cha' 'in na. 9 Si'yana nducua se'en ti
ndyi'ya na cunta, cui' cuafia'an xa nchcui' na cha'
'in Ndiose, 10 una tiyaa tsaan ca chcui cha' 'in na,
lo' a la 'a quine cueen cha' nu ndiya lyijyi can'.
11 Xa ncuan sca yu suhue ti, ycuin' fia'an nchcui'
yu suhue ti, ngufian tin' fia'an fan ti' yu suhue ti,
lo' cha' tiyaa 'an fia'an cha' tiyaa 'in yu suhue tj,
una xa cua' culan mxnun nchgaa cha' nu n'ni yu

suhue ti. 12 Cua' fiii na'an na tsafia'an sca cunan nu
jo'o ti Xaa 'in, una tiyaa xaa fa'an tloo ta'a ca na.

Siya' cua' fiii nducua se'en ti ndyi'yan cunta, una
tiyaa xaa chu'hui lyoon nchgaa cha' tsafia'an nu
cua'yu'huilyoo Ndiose 'fian. 13Nde cha' nu nguinu
scua cua' fiii: Tsa qui'an ti' na 'in fii, tucua tloo na
'in 1ii, lo' chu'hui cha' tsu'hue 'in na. Snan loo cha'
calcana,unacha' nundonloolati, si'yana chu'hui
cha' tsu'hue 'in na scasca na.

14

Cha’' nu nchcui' ne' lenguas

1 Chu'hui cha' tsu'hue 'in um scasca um, lo'
su'hua loo um scasca cha' cuiya' nu cua'jui 'in um,
una nu lyee lati nga'an cha' chcui' um cha' tsu'’hue
'in Ndiose. 2 Si'yana nu nchcui' lenguas, si'i lo'o
nten ta'a nchcui' can', cui' ca nu nchcui' can' lo'o
Ndiose, si'yana a tucui nu ndyi'ya cunta cha' can/,
siya' lo'o cha' cuiya' 'in Espiritu nchcui' can' cha'
nu ntsu'hui cutsi' 'in fii. 3 Una nu ncheui' cha' 'in
Ndiose, lo'o nten ta'a nchcui' can' se'en nu culo
ne', caja juesa 'in ne', 1o' caja cha' tnu tiquee 'in

ne'. 4Una nu nchcui' xca loo lengua, tsa 'in ti can'
nda yaa'na, una nunchcui' cha''in Ndiose, tsatlyu
nda yaa' cha' can' 'in nchgaa jun ta'a na. > Cunta
cha' nu "fan, tsu'hue cha' cua na nchgaa um chcui’
um lenguas, una nu lyee lati chcui' um cha' 'in
Ndiose, si'yana ndon loo la cha' can' que 'in nu
nchcui' lenguas, una cha' caja nu culyo scua la 'in
na xacan' nchgaa jun culo jun. ¢ Can' cha' 'un jun
ta'a na, cha' nan' tsa'an se'en ndi'in um lo' chcuin'
lenguas, ¢fii cunta ntsu'hui 'in um? Una Xcafia'an
cha' chcuin' lo'o um cha' nu ndaa Ndiose 'fian, uta
culyo scua lan cha' tiyaa 'in fii, lo' ta chcuin' cha'
'in Ndiose tloo um, uta culo'on 'in um fa'an nu
nguiaa cha' 'in fi. 7 Xfii na cunta tsafia'an ndi'in
cha' 'in cuhuii xa ne na, fia'an nchca ti' cuhuii quii
uta sne tnu, lo' cha' a quine na fia'an nu ntsu'hui
cha', ¢fia'an ta ca jlyo ti' na fii jyiin nguila cuhuii
can'? & Ticui' cuafia'an lo'o yu sindatu xa nxicune
yu cuhuii 'in yu, cha' a taa yu tyi'l na fia'an nu
ntsu'hui cha’, ¢ti nu tca tyon tiyaa lo' tsaa cusuun?

9Cuafia'an 'unlo'o tu’ huaumcha'achcui'laumsca
cha', ¢ti nu tca qui ya cha' tiyaa cha' nu chcui' um?

Cu'ni um cunta si'yana loo cui'in ti nchcui' um.
10 Qui'an 'a loo cha' nu nchcui' nten loo chendyu
re, 1o’ cunda scaa na ntsu'hui nu ndyi'ya cunta 'in
na. 11 Una cha' a ndyi'yan cunta cha' nu nchcui’
xca tucui, cu'ni can' cunta si'yana lcan sca nu
mdo'o tijyo', 1o’ nan' cu'nin cunta si'yana lca can'
xcatanten. 12 Cui' cuafia'an 'un cha'lyee Ica tiquee
um lo'o scasca cha' cuiya' nu ndaa Espiritu 'in um,
una taa um ya' cha'an yu'hui um lo'o sca cha' nu
tca ta yaa' 'in nchgaa jun ta'a na. 13 Can' cha' nu
nchcui' xca loo lengua lja um, jiian can' 'in Ndiose



1 CORINTIOS 14:14 XXXV 1 CORINTIOS 14:23

si'yana tca tyi'o scua la cha' nu nchcui'. 14 Si'yana
cha' chcuin' lyi'on 'in Ndiose lo'o xca loo cha' nu
si'i cha' nchceuin', tsa cusya ti 'fian nchcui' na, una
si'i 1o'o cha' tiyaa 'fian. 15 ;Na'an ta cu'nin xacan'?
Chcuin'lyi'on 'in Ndiose lo'o cusya Tan tsatlyulo'o
cha'tiyaa fian. Culalo'on'in Ndioselo'o cusya 'fian,
una cui' cuafia'anlo'o cha'tiyaa "fian. 16 Si'yana cha'
‘un cu'ni tnu um 'in Ndiose lo'o cusya ti 'in um, 1o’
nu ndon nscan cha' nu nchcui' um, ¢fia'an ta tca
tyaa can' xu'hue 'in Ndiose tsatlyu lo'o um, cha' a
ndyi'ya can' cunta cha' nu nchcui' um? 17 Cha' fii
si'yana 'un tsu'hue 'a ndyaa um xu'hue 'in Ndiose,
una a nda yaa' cha' can' 'in xca tucui. 18 Nan'
ndyaan xu'hue 'in Ndiose si'yana lyee la nchcuin'
lenguas que 'in nchgaa um, 19 una xa ndiyo' ti'in
nalo'ota'ana, tsu'huelati cha' chcuin'siya' ca'yu ti
cha'nundyi'yan cunta, fia'an ca si'yana tca culo'on
'in nchgaa la tucui, 1o’ si'i nu chcuin' tsa tii mii
cha' nu a tucui ndyi'ya cunta. 20 Can' cha' 'un jun
ta'a na, a quifian ti' um tsafia'an fian ti' nu suhue
ti, cul' ca nu cu'ni um tsafa'an n'ni nu suhue ti nu
a sca cha' ngunan' ntsu'hui tiquee, una lo'o sca
cha' tiyaa nu chcui. 2! Si'yana ndefia'an nchcui'
lee 'In Ndiose: —Chcuin' lo'o nten re lo'o cha' nu
nchcui' xca ta nten, siya' cuafia'an a cu'ni cunta ne'
cha' nu chcuin'—, juin Ni X'nan na. 22 Can’ cha' nu
nchcui' lenguas, a Ica na sca cuiya' 'in nu ndiya
qui'an ti', cui' ca nu nsu'hua tiyaa na 'in nten nu

nxcuan tloo 'in Ndiose. Una nu nchcui' cha' 'in
Ndiose tloo jun ta'a na, can' cha' nu ngui'ni ca'an

'In nu ndiya qui'an ti', 10’ si'l 'in nten nu a ndiya
qui'an ti'. 23 Cha' tsatlyu quio’ ti'in jun ta'a na, 1o’
nchgaa jun tyisnan chcui' junlenguas, lo' cha' sten

sca jun nu cui ti uta nten nu a ndiya qui'an ti',
ita a xque' ti' can' si'yana ndiyo' um? 24 Una cha'
cunda scaa um chcui' um cha' 'in Ndiose, 1o’ cha'
sten sca nten nu a ndiya qui'an ti' uta sca nu cui
tl, a s'ni su'hua can' cha' tiquee si'ya cha' nu quine
'in, 10" qui'ya can' cha' tiyaa si'yana ntsu'hui cha’
tyaa cunta si'ya chendyu 'in, 25 tyi'o scua la cha'
nu ntsu'hui cutsi' ni' cusya 'in, xacan' tyi'ya xtyin'
tloo Ndiose lo' cu'ni tnu 'in fii, lo' tyisnan chcui'
si'yana cha' fii ca ndi'in Ndiose lo'o um. 26 ;Na'an
ta ndi'in cha' xacan', 'un jun ta'a na? Si'yana
xa ndiyo' ti'in um ntsu'hui nu lyi'ya sca salmo,
ntsu'hui nu ndlo'o 'in jun, xca nu nchcui' lenguas,
uta ntsu'hui nu nchcui' cha' nu ndaa Ndiose 'in, a
cunta ntsu'hui nu ndlyo scua la cha' can'. Nchgaa
cha' nu cu'ni um, cunan um fia'an nu culo jun si'ya

cha' can'. 27 Cha' ntsu'hui nu nchca ti' chcui' xca
loo lengua, tca chcui' tucua ti uta snan ti jun, una

si'i tsatlyu chcui' jun, lo' Xxca nu culyo scua la cha’
can'. 28 Una cha' a ntsu'hui nu tca culyo scua la
cha' can', tsu'hue lati chcua seen tu'hua can' se'en
ndiyo' ti'in jun, lo' chcui' lyi'o can' 'in Ndiose lo'o
cunta nu 'in ti. 29 Ticui' cuafia'an jun nu chcui' cha'
'in Ndiose tloo jun ta'a na, tucua ti uta snan ti jun
ntsu'hui cha' chcui' jun, lo' nchgaa la fia'an jun xfii
jun cunta cha' ta cui' fia'an ncheui' can'. 30 Cha'
Ndiose taa fii cha' nu chcui' xca nu ntsu'hui lja um,
tca cula' ti' nu mdyisnan ycui’ culoo la can’, 3110’

cuaiia' an tca chcu1 um cha' 'in Ndiose cunda scaa
um, fia'an ca si'yana tca cu'ni cha’an um nchgaa

um lo' tsatlyu caja cha' tnu tiquee 'in um. 32 Lo'
tsalca nu nchcui' cha' 'in Ndiose, cunda scaa can'
ntsu'hui cha' xfii cunta 'in lo'o cha' can’, 33 si'yana

Ndiose a lca fii Ndiose nu n'ni tinto 'in nten, cui’
ca nu n'ni fii cha' si'yana tsatlyu tyi'in tsu'’hue na.
A cunta tsafia'an nguiaa cha' 'in jun ta'a na scasca
se'en ndiyo' ti'in jun, 34jun cuna'an ntsu'hui cha'
chcua seen jun, si'yana a ntsu'hui cha' cuiya' 'in
jun chcui' jun se'en ndiyo' ti'in um, cui' ca nu cu'ni
suun jun 'in jun tsafia'an ncheui' quityi 'in Ndiose.
35 Cha' nde'en la cha' nchca ti' jun cufiicha' jun,
la na'an cufiicha' jun 'In nten 'in jun, si'yana a
ntsu'hui cha' chcui'scajun cuna'anlja se'en ndiyo'
ti'in jun ta'a na. 36 ;Ta xque' ti' um si'yana se'en
ndi'in um mducua suun cha' 'in Ndiose, uta na
tsa se'en ndi'in ti um mdiyaa cha' can'? 37 Cha'
ntsu'hui nu fian ti' si'yana nchca 'in chcui' cha' 'in
Ndiose tloo jun, uta lyee ndiya qui'an ti', cu'ni can'
cunta cha' nu ngua'an re si'yana lca na cha' nu
ndlo Ni X'nan na tfian. 38 Cha' ntsu'hui nu a cu'ni
cunta cha' re, ticui' cuana'an a cu'ni um cunta 'in
can'. 39 Can' cha' 'un jun ta'a na, cunan um fia'an
nu chcui' um cha' 'in Ndiose, lo' a chcui ndijin um
cha' ntsu'hui nu nchcui' lenguas, 49 una lo'o suun
fa'an, a cuntalo'o cha' tiyaa cu'ni um nchgaa cha'.

Na'an ntsu'hui cha' tyiqui'o ne' ngujui.

15

1T A cunta 'un jun ta'a na, nchca tin' xu'huan
ti' um tsafia'an nguiaa cha' tsu'hue 'in Cristo nu
ycuin' 1o'o um, cui' cha' nu ncuan xu'hue um, lo'
tla ndon um lo'o cha' re hasta cua' fiii. 2 Si'ya cha'
re ntsu'hui cha' tyi'o laa um, cha' su'hua loo um
cha'nu cua' ycuin', lo' cha'si'i, cua cha' ti ya qui'an
ti' um xacan'. 3 Si'yana cua' mtsan' 'in um cha'
nu ndon loo lati, cha' nu cua' m'ni cha'an, si'yana

Cristo ngujui fii si'ya qui'ya 'in na, tsafia'an nchcui’
quityi 'in Ndiose, 4 ya tsi' ne' 'in fii 1o’ mdyiqui'o
Ni nu cua' ca snan tsaan, tsafia'an nchecui' quityi
'in Ndiose, > 1o0' ngulo'o tloo fii 'in yu Tyo, chon'
nde'en can' ngulo'o tloo fii 'in ta'a tichcua yu nu
ta'a mda'an fi. 6 Chon' nde'en la tsatlyu ngulo'o
tloo fii 'In jun ta'a na, ndyijyi ca'yu ciento jun,
ntsu'hui nu cua' ngujui, una qui'an la nu ti' 1o'o.
7Xacan' ngulo'o tloo fii 'in yu Jacobo, chon' nde'en
la can' ngulo'o tloo fii 'in nchgaa yu ta'a mda'an
ca fii, 8 una la xiya' ti can' ngulo'o tloo fii 'fian,
tsafia'an nchca ti' sca cuhui' nu a ntsu'hui cha'
tiyaan chendyu. 9 Si'yana jo'o la ndi'in cha' 'fian
que 'in nchgaa la fia'an ta'a mda'an i, lo' fii a
ntsu'hui suun caja nu culo'o naan fan lcan nu
mdo'o hui ca 'In Ndiose, si'yana mxitijin nu ti'i
In jun nu cua' ya qui'an ti' 'in fii. 10 Una si'ya
cha' tsu'hue 'in Ndiose lcan tsafia'an nu lcan cua'
fii, 1o’ si'l cua cha' ti mdaa fi cha' tsu'hue can'
'Man, cui' ca nu nde qui'an la tfian nu cua’' m'nin
que 'in nchgaa la fia'an jun can’, una si'i lo'o juesa
'Man, cul' ca nu si'ya cha' tsu'hue 'in Ndiose nu
nda yaa' 'fian. 11 A 'ni cha' siya' nan' uta jun can/,
una sca loo ti cha' nda'an ycui' hua, cui' cha' nu
ya qui'an ti' um. 12 Cha' nda'an ycui' hua si'yana
mdyiqui‘o Cristo, ¢fia'an ta nchcui' um scasca um
si'vana a ntsu'hui cha’ ty1qu1 0 ne' ngujui? 13 Lo’
cha’antsu'hui cha' tyiqui'o ne' ngujui, amdyiqui‘o
Cristo xacan'. 14 Cha' Cristo a mdyiqui'o fii, a
sca cunta ntsu'hui cha' nu nda'an ycui' hua, cui’'
cuafia'an cua cha’ ti ya qui'an ti' um. 15 Ndiyato'o
lo'o huare' Ica hua nu cuifii tsafia'an ndaa hua
suun si'yana Ndiose m'ni fii cha' mdyiqui'o Cristo.



1 CORINTIOS 15:16 XXXIX 1 CORINTIOS 15:28

Lo’ cha' fii a mdyiqui'o fii cha’ na a ntsu'hui cha’
tyiqui'o ne' ngujui. 16 Si'yana cha' a ndyiqui'o ne’
ngujui, a mdyiqui'o Cristo xacan, 1710’ cha' Cristo
a mdyiqui'o fii, cua cha' ti ndiya qui'an ti' um, 1o’
cui' fia'an ti nducui um qui'ya. 18 Cui' cuafia'an
nchgaa nu cua' ngujui nu ya qui'an ti' 'in Cristo,
cua' ngunan' cha' 'in can'. 19 Cha' nducua tloo na
'In Cristo tsalja ndi'in ti na loo chendyu re, ti'i lati
xu'hue na que 'in nchgaa la tucui. 29 Una Cristo
cua' mdyiqui'o fii, lo' Ica fii nu culoo mdyiqui'o
lja ne' ngujui. 2! Si'ya scati yu qui'yu yten cha'
ndyija loo chendyu re, cui' cuafia'an si'ya scati yu
qui'yu ndyiqui'o ne' ngujui. 22 Si'ya Adan nchgaa
tucui ntsu'hui cha' caja, cui' cuafia'an si'ya Cristo,
nchgaa tucui chcuan chendyu 'in. 23 Una cua'lca
fa'an ntsu'hui cha' tyiqui'o na: Culo nducua la
mdyiqui'o Cristo, lo' xa quiaan fii Xiya' qui'ni ca'an
'in nu ya qui'an ti' 'in fii. 24 Xacan' tsatii cha' nu
nchcaloo chendyu re, tyaa fii cunta tfian nu yu'hui
yaa' ii 'in Stina Ndiose, xa cua’' ngujlyo fii 'in nch-
gaanundlo tfian,lo'o nuntsu'hui cha' cuiya' yaa', a
cunta lo'o nu tlala cha' 'in. 25 Cha' cua'lca si'yana
culo fii tfian la cua' m'ni fii canan 'in nchgaa ta'a
cusuun fii. 26 A cunta cujlyo fii 'in xca ti ta'a cusuun
na nu lca cha' ndyija. 27 Si'vana —Ndiose cua'
mxnu fiinchgaaloo cha' nde tuquiya' Sfie' fii—. Lo’
xanchcui' na si'yana nchgaaloo cha' cua' ntsu'hui
yaa'can',una alo'o Ndiose, fiinu mxnu nchgaaloo
cha’, ntsu'hui yaa' can'. 28 Xa cua' nguinu nchgaa
loo cha' yaa' Stie' Ndiose, xacan' tyaa fii 'in fii ycui'
ca fii yaa' Ndiose, fii nu cua' mxnu nchgaa loo cha’
yaa' can', fia'an ca si'yana scati Ndiose culo fii tfian

'in nchgaa tucui. 29 Cha' si'i, ¢fia'an ta tsato'o 'in
nu nchcua tya lo'o cunta 'in ne' cua' ngujui, cha'
na a ntsu'hui cha' tyiqui'o can'? ¢Ta si'i cua cha' ti
nchcua tya ne' 1o'o cunta 'in can'? 30 Huare', ita
si'vana chen chcui 'in hua nchgaa xaa, can' cha'
a chcui' 'a hua si'yana tyiqui'o ne' ngujui? 31'Un
jun ta'a na, nchgaa tsaan cua' m'nin tiqueen lo'o
cha'ndyija, lo' nchcuin' cha' re si'yana ndyijyin ya'
lca tiqueen lo'o um, sca cha' ti 'in na lo'o Ni X'nan
na Jesucristo. 32 Tsafla'an lyee msu'huan juesa fian
quichen Efeso, ¢ fii cunta ntsu'hui mdijin scasca nu
ti'i tuyaa' nten nu nguiaa cha' 'in fia'an nchca ti' 'ni
la? Lo' cha' a ntsu'hui cha' tyiqui'o ne' ngujui, —
tsu'hue lati tyisnan cu na lo' co'o na, si'yana quia
cua' caja na—. 33 A taa um ya' caja nu cufiilyi'o 'in
um: Nundyi'an lo'o nten nu nducun’ a s'ni cula’ ti'
can' cu'ni tiian tsu'hue. 34 Can' cha' xfii um cunta
'in um lo' a cu'ni um qui ya si'vana ntsu'hui um
a nchca chu'hui lyoo um 'in Ndiose, 1o’ nchcuin’
cha' re si'yana xijyi'o ti' um. 35 Tina'an ntsu'’hui nu
nchcui': ¢(Na'an ta ntsu'hui cha' tyiqui'o ne' ngujui?
¢Na'an ntsu'hui cha' ca chcan' loo ne' xiya'? 36 'Un
ne' tinto, ta a jlyo ti' um si'yana sca mti nu ntya
na, a chcua na cha' si'i culo nducua la xityi na
'in na. 37 Xa ntya na sca na, si'i yca can' ntya
na, cui' ca nu ntya na sca mti nu cua' Ica, fia'an
nchca ti' sca mti trigo uta scasca la mti, 38 una
Ndiose n'ni fii cha' nchcua mti can' tsafia'an nu
nchca ti' fii, 1o’ cuafa'an n'ni ni lo'o cunda scaa
mti. 39 Ticui' cuafia'an lo'o cunan’, si'i scafia'an

t1 na: Ntsu'hui cunan nten 1o’ ntsu 'hui cunan’
'ni, ntsu'hui cunan' cula, a cunta ntsu'hui cunan'

quifii. 40 Ticui' cuafia'an la ni' cuaan lo'o chendyu

re, cua' Ica na nu ndi'in 'in na, una si'i scafia'an
ti xaa 'in na. 4! Si'yana xcafia'an xaa 'in cucha,
lo' xcafna'an xaa 'In coo', a cunta xcafia'an xaa 'in
cuii, si'yana cunda scaa cuii can' cua' lca fia'an xaa
'in na. 42 Ticui' cuafia'an ndi'in cha' 'in ne' ngujui
xa tyiqui'o ne', nguitsi' ne' lo' nchca yuu cunan'
ne', una tyiqui'o ne'lo'o sca cunan’' nu a ntsu'hui
'a cha' ti' jlyo. 43 Nguitsi' ne' lo'o sca cunan' nu
co0', una tyiqui'o ne' lo'o sca cunan' nu tsu'hue
Na'an. Nguitsi' ne' lo'o sca cunan' nu jo'o ti ndi'in
cha' 'in, una tyiqui'o ne' lo'o sca cunan' nu ngula
ti' tsala xaa. 44 Nguitsi' ne'lo'o sca cunan' nu ngula
lo'o ne', una tyiqui'o ne' lo'o sca cunan' nu cui ti
nu taa Ndiose 'in ne'. Si'yana sca ta lca cunan'
nten chendyu, lo' xca ta Ica cunan' nu ljyaan tso'
'In Ndiose. 4> Si'yana ndefia'an nchcui' quityi 'in
Ndiose: —Mtfian fii 'in culoo yu qui'yunulca Adan,
lo' msu'hua fii cusya 'in—, nde loo la can' yaan
xca Adan, fii nu Ica chendyu 'in nten. 46 Una si'i
culo nducua la jui cunan' nu cui ti 'in na, cui'

ca nu mchcuan na sca cunan’' nu cua' ndi'in loo
chendyu re, la xacan' qui'ni ca'an 'in na lo'o sca

cunan' nu cui ti. 47 Culoo yu qui'yu nguiaa' lo'o
yuu si'yana loo chendyu re mdo'o yu, una fii nu
cua' nchca tucua can' mdo'o fii nde ni' cuaan, lo'
cui' fii Ica Ni X'nan na. 48 Tsafia'an ndi'in cha' 'in
yununguiaa'lo'o yuu can', cuafia'an ndi'in cha' 'in
nchgaa nu ndi'in loo chendyu re. Ticui' cuafia'an
lo'o nchgaa nu nguiaa tso' 'in Ndiose, scafia'an ti
can'lo'o fii. 49 Cui' tsafia'an lcuin nten chendyu nu
cua' ndon lo'o na, ticui' cuafia'an ntsu'hui cha' ca

chcan' loo Icuin Ndlose nu ndon lo' 0 na. 50 Una
chcuin' lo'o um, 'un jun ta'a na, si'yana cunan'

nten lo'o tne ne' a tca sten can' se'en ndlo Ndiose
tfian, ticui' cuafia'an lo'o sca na nu jlyo, a tca tyaa

ti'in na lo'o na nu a ntsu'hui cha' jlyo. 51 Cua' fiii
chcuin' xca cha' nu ntsu'hui cutsi' 'in Ndiose, si'i
nchgaa na ntsu'hui cha' caja na, tyicana nchgaa
na ntsu'hui cha' cha'an fia'an na, 52 tsati ntyin,
tsafia'an nchca ti' xa ntyin' quiloo na, cui' Xxa nu
xiya' ti quine cuhuii 'in Ndiose. Si'yana ntsu'hui
cha' quine cuhuii can', xacan' tyiqui'o ne' ngujui
lo'o sca cunan' nu cui ti nu a ntsu'hui 'a cha' jlyo,
lo' naa ne' nu lo'o ntsu'hui cha' cha'an fia'an na.
53Si'yana cunan' nu ntsu'hui cha' jlyo re 'ni 'ni ca
cha' chca na sca cunan' nu a ntsu'hui 'a cha' ti'
jlyo, 1o’ cunan' nu ntsu'hui cha' caja re chca na
sca cunan' nu a ntsu'hui 'a cha' ti' caja. >4 Xa cua'

mchca cunan' re sca cunan' nu a ntsu 'hui 'a cha'
ti'jlyo, lo' cunan’ nu ntsu'hui cha’ caja re chca na

sca cunan' nu a ntsu'hui 'a cha' ti' caja, la xacan'
tsa tucua fia'an nu nchcui' quityi 'in Ndiose: —Cha'
ndyija cua' yatii cha' cuiya' 'in si'yana jui nu m'ni
canan 'in. >3 Nu'huin nu lca cha' ndyija, ¢la ncua
nu'huin nu m'ni ti'i? ¢Lo' la ncua cha' cuiya' 'in—?
56 Ti'i nundaa cha' ndyija can' yaan na si'ya qui'ya
nu nducui nten, lo' si'ya lee 'in Ndiose, can' cha'
nducui ne' qui'ya. 37 Una cua' xu'hue 'in Ndiose
si'yana ndaa fii juesa 'In na, ngui'ni na canan si'ya
Ni X'nan na Jesucristo. 58 Can' cha' 'un jun ta'a na
nu ndyu'hui cuiya' tin' 'in, tyaa um juesa, a cu'ni
na'an ti' um, lo' cuafia'an suhua loo um tfian 'in Ni
X'nan na nchgaa xaa, si'yana cua' jlyo ti' um si'i
cua cha' ti ngui'ni um tfian 'in Ni X'nan na.

16

Cha''in lcuan

1Una cua' fiii chcuin' cha' 'in Icuan nu ntsu'hui
cha' ca'an tfian na 'in jun ta'a na, lo' tsafia'an cha'
nu mdi'in tyaan lo'o jun scasca se'en ndiyo' ti'in
jun se'en lyi'ya loo Galacia, cui' cuafia'an cu'ni um.
2 Culoo tsaan 'in cunda scaa snan, cunda scaa um
cua'fa'aan n'nium canan, tyi'in tya se'en um lcuan
nu ntsu'hui cha' taa um, lo' a tsato'o xo' um 'in na
xa tsa'an se'en ndi'in um. 3 Xa tyi'an se'en ndi'in
um, ca'an tfian 'in tucua snan yu nu cua' ngulo ton
um nu tsa lo'o lcuan can' quichen Jerusalén, lo'
cui'ya yu sca quityi tsaa yu. 4Lo’' cha' fian ti' um
si'yana 'ni cha' tsa'an, tca tsa'an lo'o yu.

Ntsu'huitiqueeyu Pablo tsaayu quichen Corinto

5Nchca tin' tsa'an se'en ndi'in um xa cua' mdijin
se'enlca Macedonia, si'yana nde tucueen Macedo-
nia tsa'an. 6 Tina'an can' quinun lo'o um sca co'
xaa, uta tsalja tyijyin tsaan nu tlya’, 1o' cuafa'an
tca ta yaa' um '"fian lo'o tucueen nu ti' tsa'an lan.
7 A nchca tin' tsa tijin tin se'en ndi'in um, nducua
tloon quinun lo'o um sca co' xaa, cha' Ni X'nan na
taa fii cha' cuiya'. 8 Nan' quinun quichen Efeso re
tsaya' tiyaa ta'a Pentecostés, 9 si'yana cua' nguila
sca se'en cu'nin tfian 'in Ndiose, sca tfian nu tlyu
lo' ntsu'hui lyoo, tyicana qui'an 'a nten ti'i ti' 'fian
si'ya cha're. 19Lo' xa tiyaa yu Timoteo se'en ndi'in
um, cu'ni cunta um 'in yu si'yana tyi'in yu ndon ti'
yu, si'yana cui' fia'an nu n'nin tfian 'in Ni X'nan na
cuafia'ann'niyu. 11Can' cha'fii sca tucuilo'a nchca
cha' tyi'ya te'en 'in yu, cui' ca nu tsu'hue ti ta yaa'
um 'in yu tucueen nu tsaa yu, si'yana nducua tloon
tiyaan yu se'en ndi'in, tsatlyu nta hua 'in yu lo'o

jun ta'a na. 12Una cua' fiii chcuin' 1o'o um cha' 'in
yu Apolo, lyee 'a mjfian cha' tsu'hue 'in yu tsaa yu
se'en ndi'in um lo'o chcua xnan yu ta'a na, una a
ncua lca tiquee yu tsaa yu cui' Xxaa, una tsaa yu xa
caja hia'an 'in yu.

Msla'ta'a yu Pablo lo'o jun Corinto

13 Tyi'in tiyaa um, lo' tla tyon um lo'o cha' nu
ndiya qui'an ti' um, cu'ni tnu tiquee um lo' su'hua
um juesa. 14 Nchgaa cha' nu cu'ni um cu'ni um 'in
na lo'o cha' tsu’hue nu ndyi'o tiquee um. 15'Un
jun ta'a na, cua' jlyo ti' um si'yana yu Estéfanas
lo'o ta nten 'in yu, culo nducua la jun ya qui'an ti'
jun 'in Ndiose se'en lyi'ya loo Acaya, a cunta lyee
'a nda yaa' jun 'in nchgaa jun ta'a na. 16 Njfian
cha' tsu'hue 'in um si'yana cu'ni cunta um 'in nten
nu cuafia'an cha' 'in, ticui' cuafia'an tucua um tfan
cha' nu nchcui' nchgaa nu nda yaa' 1o' nsu'hua
juesa'inlo'o tfian 'in Ndiose. 17 Ndyijyin ya' tsu'hue
ntsu'hui tiqueen si'yana yu Estéfanas, yu Fortunato
lo'o Acaico mdiyaan yu se'en ndi'in, lo' n'nin cunta
si'yana tfian loo um mdiyaan yu, 18 si'yana mdaa
yu cha' tnu tiquee fan tsafia'an ngui'ni yu lo'o um,
can' cha'su'hualooumnten nulca cuafia'an. 19Jun
ta'a na nu ndiyo' ti'in scasca se'en lyi'ya loo Asia
nchcui' cha' jun 'in um. A cunta yu Aquila lo'o
Priscila, tsatlyu lo'o jun nu ndiyo' ti'in na'an 'in
yu, lo'o nu chcui lca tiquee jun nchcui' cha' jun
'in um lo'o cunta 'in Ni X'nan na. 20 Nchgaa jun
ta'a na nu ndi'in nde re nchcui' cha’ jun 'in um. A

cunta scasca um chcui' cha ta'a um la sii' sca' um
lo'o sca cusya nu luhui 'in um. 21 Nan' yu Pablo

ycuin' can nchcui' chan' 'in um lo'o cha' nu nda'an

re. 22Nu a ndyi'o cha' tsu'hue tiquee lo'o Ni X'nan
na Jesucristo, quio' tucua yuhue' chon' can'. Ni
X'nman na ntsu'hui cha' quiaan fi. 23 Cha' tsu'hue
'in Ni X'nan na Jesucristo quinu lo'o um. 24 Lyee
lca tiqueen lo'o um si'ya Cristo Jesus. Amen.

